
● 2 февраль 
Казанда укучыларның кайнар туклануын оештыру мәсьәләләре буенча “Хатын-кыз игътибары” кайнар линиясе эшләде. Татарстанлылар сорауларына «Мәрхәмәт-Милосердие» депутат берләшмәсе әгъзалары һәм Татарстан Республикасында Кеше хокуклары буенча вәкаләтле вәкил аппараты белгечләре җавап бирде.

 «Хатын-кыз игътибары» кайнар линиясе традицион рәвештә Татарстан Республикасы Дәүләт Советының «Мәрхәмәт-Милосердие» хатын-кызлар берләшмәсе тарафыннан Татарстан Республикасында Кеше хокуклары буенча вәкаләтле вәкил белән берлектә оештырыла.

ТР Дәүләт Советы Рәисе урынбасары, «Мәрхәмәт-Милосердие»  берләшмәсе җитәкчесе Татьяна Ларионова билгеләп үткәнчә, бу юлы депутатлар балаларны кайнар ризык белән  тукландыру темасына очраклы гына мөрәҗәгать итмәгән.  Шушы арада Татарстан Дәүләт Советы Президиумының күчмә утырышында парламентарийлар бу мәсьәләләрне җентекләп караячак. Утырышка әзерлек барышында депутатлар үз сайлау округларындагы мәктәпләрдә булдылар, анда туклануны оештыру шартлары белән таныштылар, мәктәп менюсыннан ашамлыкларны карадылар, системалырак проблемаларны ачыклау өчен балалар, ата-аналар, педагоглар белән аралаштылар.

«Бу федераль һәм республика бюджетларыннан бүленә торган гаять зур акчаларның безнең балалар сәламәтлеге өчен ни дәрәҗәдә нәтиҗәле тотылуын аңлау өчен дә кирәк, - дип басым ясады Татьяна Ларионова. - Кайнар ризык белән туклану мәсьәләләре ТР Мәгариф һәм фән министрлыгы, республиканың Иҗтимагый палатасы, ТР Прокуратурасы дәрәҗәсендә даими рәвештә фикер алышуга карамастан, бу нисбәттән сораулар килү дәвам итә».

Татьяна Ларионова, узган елның 1 сентябреннән РФ Президенты Владимир Путин инициативасы белән башлангыч мәктәпнең барлык укучылары да түләүсез кайнар азык белән тәэмин ителүен искәртте.

"Без барлык мәктәпләрдә дә көн саен кирәкле күләмдә ризык әзерләү җае булмавын аңлыйбыз, шуңа күрә балаларга хезмәт күрсәтү формасы төрле. Казанның җәмәгать туклануы департаменты Казан балаларына гына түгел, ә якын-тирә муниципаль берәмлекләргә дә хезмәт күрсәтә. Соңгы ике атнада мин Лаеш районы мәктәпләрендә булдым. Туклану формасын бәяләү бик уңай», - дип билгеләп үтте «Мәрхәмәт-Милосердие» берләшмәсе җитәкчесе.

Татьяна Ларионова башлангыч мәктәптән тыш, урта һәм өлкән сыйныфлар турында онытмаска кирәклегенә игътибарны юнәлтте.

Узган елның 1 сентябреннән мәктәпләрдә ата-аналар контроле системасы кертелгән. Һәр мәктәп әти-әниләрнең мәктәп ашханәсенә бару графигын эшли. Әмма, депутатлар адресына туклану мәсьәләләре буенча аноним мөрәҗәгатьләр килүен исәпкә алып, Татьяна Ларионова ата-аналар контроле формасын камилләштерергә кирәк, дип саный.

 "Һәр мәктәпкә тикшерүче дә, депутат та кермәячәк. Ләкин кире элемтә аша ата-аналар җәмәгатьчелеге белән күп нәрсә эшләргә мөмкин. Ата-аналарның мондый контроль хокукы һәм бурычы бар. Килеп туган мәсьәләләрнең кичекмәстән хәл ителүе мөһим, - диде ул, басым ясап.

"Кайнар линия" барышында күп балалы гаиләләрдән, шулай ук балаларында төрле авырулар һәм аллергия булган булган ата-аналардан шалтыратулар булды.

«Бу мәсьәләләрне индивидуаль хәл итү өчен формалар һәм мөмкинлекләр бар. Аларны оператив рәвештә һәм бала файдасына карарга кирәк. Без бүген кергән мөрәҗәгатьләрне туплыйбыз һәм депутатлар, ашханәләр эшенә кисәтүләр әйтелгән мәктәпләргә барачаклар. Без Татарстан Республикасы Хөкүмәте дәрәҗәсендә хәл итүне таләп итә торган иң катлаулы мәсьәләләрне гомумиләштерәчәкбез, - дип йомгаклады сүзен  Дәүләт Советы Рәисе урынбасары.  – Боларның барысы да балалар өчен генә эшләнә. Балалар - безнең киләчәгебез, дип сөйләгәндә, сүздән эшкә күчәргә кирәк. Балаларны дөрес тукландыруны оештыру – сәламәтлеккә юл ".

Татарстан Республикасында кеше хокуклары буенча вәкаләтле вәкил Сәрия Сабурская әйтүенчә, ата-аналар еш кына барлык укучыларга түләүсез туклану мөмкинлекләрен киңәйтүне сорыйлар. Әгәр килгән сораулар тематикасын анализласак, ата-аналарны азык сыйфаты түгел, бәлки туклануны оештыру эше күбрәк борчый.

«Бүген ашау яхшы булсын өчен күп акчалар тотыла. Ә ул нинди җиһазларда һәм нинди технология буенча әзерләнүенә бәйле. Хакимият органнары, муниципалитетлар бу планда алданрак эшли, мәгариф, Роспотребнадзор белгечләре катнашында мәктәпләрне кабул итү югары дәрәҗәдә уза, чөнки сүз балаларның тормыш иминлеге турында бара ", - дип ассызыклады ул.

Сәрия Сабурская туклану культурасының мөһимлеген билгеләп үтте, аны формалаштыру эше, барыннан да элек, ата-аналар катнашында башкарылырга тиеш.

"Бүген әти-әниләр белән эшләү мөмкинлеге бар, аларга хәтта мәктәпкә килеп йөрергә дә кирәкми. Мәгълүмат технологияләре ярдәмендә, социаль челтәрләрдә Роспотребнадзор белгечләре, педиатрлар, мәктәп администрациясе белән туклануны ничек оештыру турында фикер алышулар  оештырырга мөмкин. Туклану культурасы һәр балага җиткерү мөһим», - дип басым ясады омбудсмен.

“Кайнар линия”дә катнашкан ТР Мәгариф һәм фән министры урынбасары Алсу Әсәдуллина, республикада башлангыч сыйныфларның 210 мең баласын түләүсез кайнар ризык белән тәэмин итүләрен билгеләп үтте. 5-11 сыйныф укучыларына 8 сум күләмендә республика субсидиясе бирелә.

Кайнар линия эшендә депутатлар Светлана Захарова, Альбина Насыйрова, Рүзилә Тимергалиева, Лилия Маврина, Елена Кузьмичева, Римма Ратникова, Алсу Тарханова, Светлана Вострикова катнашты.

Көн дәвамында 31 муниципаль берәмлектән 105 мөрәҗәгать керде. Аларның барысын да җентекләп карау өчен профильле ведомстволарга, шулай ук республика шәһәрләре һәм районнары башкарма комитетларына җибәреләчәк.

Дәүләт Советында «Цифрлы трансформация» парламент семинары узды, анда Татарстан Республикасы Дәүләт идарәсенең, мәгълүмат технологияләренең һәм элемтәсенең цифрлы үсеше министры Айрат Хәйруллин яңа технологияләр үсеше, аларны икътисадның һәм социаль өлкәнең төп тармакларында куллану турында сөйләде.

ТР Дәүләт Советы депутатлары һәм парламент аппаратының структур бүлекчәләре җитәкчеләре катнашкан семинар-киңәшмәне ачып, Дәүләт Советы Рәисе Фәрит Мөхәммәтшин заманча дөньяда мәгълүмат-коммуникация технологияләренең ролен билгеләп үтте.

Республикада бу юнәлештә "Цифрлы икътисад" илкүләм проекты, шулай ук "Республиканың цифрлы трансформациясе концепциясе" кысаларында күп эшләр башкарыла. Әйтик, Татарстанда электрон хезмәтләр, шулай ук хакимият органнарының электрон документлар әйләнеше уңышлы рәвештә гамәлгә ашырыла.

Дәүләт идарәсенең, мәгълүмат технологияләренең һәм элемтәсенең цифрлы үсеше министрлыгының гыйнвар ахырында узган коллегиясендә ТР Президенты Рөстәм Миңнеханов республика хакимияте органнарын бу эшкә мөмкин кадәр күбрәк кушылырга һәм һәр министрлык һәм ведомство буенча юл картасын эшләргә кушкан иде.

Фәрит Мөхәммәтшин билгеләп үткәнчә, Дәүләт Советында 2010 елдан «Электрон Парламент» системасы уңышлы эшләп килә, депутатлар корпусы һәм республика халкы арасында төрле рәсми интернет-платформаларда диалог актив алып барыла. Пандемия шартларында мондый алым аеруча актуаль булган.

"Коронавирус пандемиясе IT-тармакны "кайнатып җибәрде". Илебез бизнесы, дәүләт идарәсе системасы кебек үк, технологик фундаментка, IT-хезмәтләргә һәм продуктларга мохтаҗ була башлады.  XXI гасырда алга барырга, яңа технологияләр үзләштерергә, виртуаль мәйданчыкларда катнашырга кирәк», - дип басым ясады ул һәм республика парламенты тарафыннан министрлыкка парламент электрон системаларын камилләштерү буенча берничә конкрет тәкъдим кертелүен билгеләп үтте.

Айрат Хәйруллин "болытлы технологияләр" үсеше, биг-дат, җитештерүне автоматлаштыру турында җентекләп сөйләде, бу, үз чиратында, хезмәтнең продуктивлыгын күтәрүне стимуллаштыра. Сүз икътисадый торышны кардиналь рәвештә үзгәртергә сәләтле 5G челтәре, ведомствоара хезмәттәшлекне көчәйтү турында да барды, бу дәүләт хезмәтләре системасын камилләштерергә мөмкинлек бирәчәк.

Министр цифрлы трансформация үсешенең төп максатларын искәртте, алар исәбендә - дәүләт һәм муниципаль хезмәтләрнең барлык төрләрен цифрлы рәвештә күрсәтү, илнең барлык халкын тизйөрешле интернет белән тәэмин итү, икътисадның төп тармакларының "цифрлы өлгергәнлеккә" ирешүе һ.б.

Форсаттан файдаланып, Айрат Хәйруллин Дәүләт Советы депутатлар корпусына һәм шәхсән Фәрит Мөхәммәтшинга узган елда кабул ителгән IT-парк резидентлары өчен салым ставкаларын киметүне күздә тоткан закон проектын хуплаулары өчен рәхмәт белдерде.

Татарстанда цифрлы икътисад секторында актив хезмәткә сәләтле халыкның 3,3 проценты эшли (чагыштыру өчен: Кытайда - 17-18 процент, Америкада - 10-12 процент, Европа илләрендә - 7-8 процент).

«Без кая омтылырга кирәклеген күрәбез һәм беләбез», - дип басым ясады министр.

Парламентарийлар докладчыга шәхси мәгълүматларны яклау, икътисадның традицион секторларында хезмәт җитештерүчәнлеген арттыру турында сораулар бирде. Депутатлар шулай ук җирле продукцияне һәм хезмәтләрне электрон сәүдә мәйданчыклары аша чыгаруда муниципалитетларның роле турында фикер алыштылар.

Фәрит Мөхәммәтшин очрашуга нәтиҗә ясап, цифрлы үсеш өлкәсендәге законнарны үзгәртү буенча закон чыгару инициативалары Татарстан парламентарийлары тарафыннан өстенлекле тәртиптә каралачак, дип ышандырды.

Парламент башлыгы фикеренчә, предприятиеләрнең, учреждениеләрнең, дәүләт һәм муниципаль хакимият органнарының үз эшләрендә, барыннан да элек, халык белән эшләүне камилләштерүгә һәм аларның проблемаларын хәл итүгә юнәлдерелгән яңа ысуллар һәм технологияләр куллануын карарга кирәк. Фәрит Мөхәммәтшин депутатларны әлеге мәсьәләне аерым контрольгә алырга чакырды.

Дәүләт Советы Рәисе Фәрит Мөхәммәтшин Россия фәне көненә багышланган бәйрәм чарасында катнашты. Парламент җитәкчесе Татарстанның фән эшлеклеләрен республика җитәкчелеге исеменнән һөнәри бәйрәмнәре белән котлады.

Казан ратушасында Президент Рөстәм Миңнеханов катнашында Татарстан Президенты каршындагы Мәгариф һәм фән советы, Татарстан Республикасында Фән һәм технологияләр елына әзерлек һәм уздыру буенча оештыру комитеты утырышы узды.

«Бу эшлекле чара белән без республикада Россия Федерациясендә игълан ителгән Фән һәм технологияләр елына старт бирдек», – диде Дәүләт Советы Рәисе. Фәрит Мөхәммәтшин әйтүенчә, Россия – фәнни-техник өлкәдә алдынгылар рәтендә. Шул ук вакытта фәнни-тикшеренү һәм тәҗрибә-конструкторлык эшләрен финанслап бетермәү, галимнәрнең чит илгә китүе кебек проблемалар бар. “Фәннең роле бәхәссез, ул тормыш эшчәнлегенең барлык өлкәләренә дә йогынты ясый. Җәмгыятьнең ничек яшәве фән үсешенә һәм технологик прогресска игътибар дәрәҗәсенә турыдан-туры бәйле булуы күптән ачыкланды», – диде ул.

Парламент башлыгы сүзләренә караганда, РФ ның яңартылган Конституциясенә фәнни-техник потенциалны саклау һәм үстерү буенча өстәмә дәүләт гарантияләре юктан гына кертелмәгән. Фәрит Мөхәммәтшин әйтүенчә, моны яңа норматив-хокукый актлар эшләү өчен кулланачаклар.

Татарстанда фәнгә системалы рәвештә ярдәм күрсәтелә. Дәүләт Советы Рәисе сүзләренә караганда, республиканың көчле тармакларын: нефть һәм нефть химиясе сәнәгате, машина төзелеше һәм оборона комплексы, авыл хуҗалыгы һәм медицина тармакларын саклап калырга һәм алга этәрергә мөмкинлек бирә. Фәрит Мөхәммәтшин югары белем һәм фәннең дәрәҗәсен күтәрүнең мөһим булуын да әйтте. Моның өчен галим һәм укытучыларның хезмәте лаеклы бәяләнергә тиеш.

Экология, табигатьтән файдалану, агросәнәгать һәм азык-төлек сәясәте комитеты утырышы узды. Парламентарийлар 2020 елда «2013-2025 елларга Татарстан Республикасында авыл хуҗалыгын үстерү һәм авыл хуҗалыгы продукциясе, чимал һәм азык-төлек базарларын җайга салу» дәүләт программасын үтәү нәтиҗәләре, шулай ук кайбер закон проектлары буенча фикер алыштылар. Утырыш эшендә Дәүләт Советы Рәисе урынбасары Марат Әхмәтов катнашты.

Татарстан Республикасы авыл хуҗалыгы һәм азык-төлек министры урынбасары Ришат Хәбипов билгеләп үткәнчә, узган елда авыл хуҗалыгын үстерү дәүләт программасы кысаларында уздырылган чараларга 14,4 млрд. сум бүлеп бирелгән (федераль бюджеттан - 3,9 млрд. сум, төбәк бюджетыннан - 10,5 млрд. сум).

2020 елда барлык төр хуҗалыкларда продукция җитештерү индексы 104,0% тәшкил иткән. Тармак предприятиеләренең салым бурычы 8 %ка кимегән. Авыл хуҗалыгында уртача айлык хезмәт хакы 12%ка арткан һәм 28 170 сумга җиткән.

2020 елда авыл хуҗалыгы товар җитештерүчеләренә дәүләт ярдәме чараларының 3,4 млрд. сумы җиткерелгән.

Бөртекле һәм кузаклы культуралар җитештерүдә уңыш рекордлы күрсәткечләргә ирешелгән - эшкәрткәннән соң 5200 мең тонна тәшкил иткән. Чыгыш ясаучы индикаторның арттырып үтәлүе язгы кыр эшләрен оешкан төстә уздыру, уңай һава шартлары белән бәйле булуына игътибарны юнәлтте.

Барлык категория хуҗалыкларны кертеп санаганда терлек һәм кош-корт ите җитештерү күләме 528,6 мең тонна тәшкил иткән, сөт җитештерү күләме - 1935,2 мең тонна. Узган ел савым 1 сыердан 8%ка арткан һәм 6330 кг тәшкил итә.

Ришат Хәбипов билгеләп үткәнчә, сөт күләмнәрен арттыру факторларының берсе булып техник яңартулар тора. 2020 елда 6,5 мең терлеккә исәпләнгән 16 сөтчелек комплексы төзелгән һәм файдалануга тапшырылган. 2021-2022 елларда 22 мең башка исәпләнгән 19 инвестпроектны гамәлгә ашыру дәвам итәчәк, тагын 10 яңа сөт комплексы, 20 азык үзәге төзү планлаштырыла.

2021 елдан гамәлгә ашырылган сөткә субсидияләрне бүлгәндә өстәмә критерийлар кертелә - силос-сенаж траншеялары паспортлары булу. Бу чара хуҗалыкларга терлекләрне туклыклы һәм баланслы тукландыруны тәэмин итәргә мөмкинлек бирәчәк.

2021 елдан сөткә субсидияләрне бүлгәндә өстәмә критерийлар кертелә - силос-сенаж траншеялары паспортлары булу. Бу чара хуҗалыкларга терлекләрне туклыклы һәм баланслы тукландыруны тәэмин итәргә мөмкинлек бирәчәк.

Терлек һәм кош-кортның йогышлы авырулары таралуны булдырмау, шулай ук аларны тарату чыганакларын һәм юлларын ачыклау өчен республика территориясендә хайваннарны теркәүнең һәм исәпкә алуның бердәм системасын кертү буенча эш алып барыла. Бүгенге көндә терлекләрне исәпкә алу нибары 3% тәшкил итә. Быел күрсәткечне 100%ка җиткерү бурычы куелган.

Тулаем авыл хуҗалыгы продукциясенең 50%ка якыны кече хуҗалыкларга туры килә. Иң югары үсеш темпларын фермер хуҗалыклары күрсәтә. Аларның динамик үсешенә республикада гамәлдә булган дәүләт ярдәме чаралары ярдәм итә.

2020 елда фермер хуҗалыкларында эре һәм вак мөгезле терлекләр саны 2,2 мең башка арткан, 1,9 мең баш сарык һәм кәҗә.

Быелдан авыл хуҗалыгы товар җитештерүчеләренә ярдәм итүнең яңа программасы - Агропрогресс гранты старт ала. Грант алучы проект бәясенең 70 %ы проектны гамәлгә ашыруга җәлеп ителүче инвестиция кредиты чаралары белән тәэмин ителәчәк.

Шәхси хуҗалыкларга ярдәм итү өчен 477 млн. сум бүлеп бирелгән. Хуҗалыкларда савым сыерларын саклап калу өчен халыкка ел дәвамында 350 млн. сум күләмендә субсидияләр бүлеп бирелгән.

Авыл хуҗалыгы кулланучылар кооперативларын үстерү аша продукцияне сату һәм аны эшкәртү мәсьәләләрен хәл итүгә аерым игътибар бирелә. Әлеге эшкә илкүләм проектларны гамәлгә ашыру кысаларында кооперативларны субсидияләү буенча яңа программа кертелгән.

Ришат Хәбипов шулай ук көзен һәм кышын уздырылган ярминкәләр йомгаклары буенча республика шәһәрләрендә һәм районнарында сәүдә мәйданчыкларына 1,1 млрд. сумнан артык продукция китерелгән булуын әйтте.

Авыл хуҗалыгы техникасы паркын яңарту максатларында 1,7 млрд. сум бүлеп бирелгән. 600 хуҗалыкта 2400 авыл хуҗалыгы техникасы һәм җайланмалары субсидияләнгән.

«Авыл ипотекасы» программасы буенча Татарстан башка субъектлар арасында кредит бирү күләме буенча алдынгы регионнар рәтенә кергән, 1500 гаилә торак сатып алуга һәм төзүгә акча белән тәэмин иттелгән. Бирелгән кредитларның гомуми күләме 3,4 млрд. сум тәшкил итә. Быел авыл ипотекасын финанслау икеләтә арткан.

Фикер алышуда депутатлар Марат Әхмәтов, Таһир Һадиев, Азат Хамаев, Римма Ратникова катнашты.

Парламентарийлар күрше төбәкләр белән чагыштырганда республикада җитештерелгән итнең җитәрлек күләмдә булмавына игътибар иттеләр. Министр урынбасары билгеләп үткәнчә, план күрсәткечләрен кыскартуга дуңгызларның Африка чумасы һәм кош гриппы таралу куркынычы йогынты ясаган.

«Әмма инвестиция проектлары эшләнгән инде, шул исәптән кошчылык юнәлешендә дә дә, хәлләр уңай булганда, алар яхшы нәтиҗәләр бирәчәк», - диде Ришат Хәбипов.

Марат Әхмәтов сүзләренә караганда, уңай һава шартларына, узган ел бөртекле ашлыкка һәм сөткә куелган бәяләрнең шактый отышлы булуына карамастан, рентабельлек индикаторын тулы күләмдә үтәлмәве аптырашта калдыра. Ул игътибар белән анализларга һәм килеп туган хәлнең сәбәпләрен ачыкларга кирәклеген әйтте.

Дәүләт Советы Рәисе урынбасары шулай ук авыл халкының эшлекле активлыгын күтәрү һәм кече хуҗалыкларны үстерү буенча эшне дәвам итәргә кирәк дип билгеләп үтте. Бу юнәлешкә Татарстан Президенты йөкләмәсе буенча Дәүләт Советы Рәисе Фәрит Мөхәммәтшин күзәтчелек итә. Быел шәһәр һәм район башлыклары, авыл җирлекләре башлыклары катнашында бу юнәлештәге эшкә йомгак ясауның яңа формаларын яңартырга һәм табарга кирәк, дип билгеләп үтте парламентарий.

Депутатлар мәгълүматны игътибарга алды.

Комитет әгъзалары шулай ук «Татарстан Республикасында органик продукция җитештерүне үстерү турында, Татарстан Республикасы Җир кодексына үзгәрешләр кертү турында» республика закон проектлары, шулай ук кайбер федераль закон проектлары турында фикер алыштылар.

ТР Дәүләт Советының Законлылык һәм хокук тәртибе комитеты утырышында депутатлар соңгы сайлау кампанияләре барышында юл хәрәкәтен оештыру һәм транспорт инфраструктурасын яхшырту мәсьәләләре буенча гражданнардан кергән сорауларның ничек хәл ителүен карадылар.

Комитет рәисе Шакир Яһудин искәрткәнчә, республикада Татарстан Республикасы муниципаль берәмлекләрендә гражданнар җыенында кергән,  шулай ук 2020 елның сайлау кампаниясе барышында «Минем депутат» онлайн-сервисы һәм «Мобиль кабул итү» проекты аша килгән мәсьәләләрне хәл итү буенча 2020 - 2024 елларга «юл картасы» (чаралар комплексы) кабул ителгән.

«Дәүләт Советы Рәисе күрсәтмәсе буенча, без утырышларыбызда "юл картасы" чараларын гамәлгә ашыру барышын карау практикасын дәвам итәбез, - диде Шакир Яһудин, - без узган елның ноябрендә юл хәрәкәте иминлегенә бәйле мәсьәләләрне карап чыктык. Бүген Транспорт һәм юл хуҗалыгы министрлыгы юл хәрәкәтен оештыру һәм транспорт инфраструктурасын яхшырту өлкәсендә гражданнарның наказларын үтәү өчен нинди чаралар күрелүе турындагы мәгълүматны тыңларга тәкъдим ителә".

ТР транспорт һәм юл хуҗалыгы министры урынбасары Артем Чукин хәбәр иткәнчә, 380 мөрәҗәгатьнең яртысы юл-транспорт өлкәсенә карый. Шул ук вакытта аларның күпчелек өлеше ясалма тигезсезлекләр, җәяүлеләр кичүләре һәм светофорлар урнаштыру белән бәйле. Сорауларның төп өлеше шәһәр һәм районнарның урам-юл челтәренә кагыла, шуңа күрә алар муниципаль берәмлекләрнең башкарма комитетларына, шулай ук кызыксынган министрлыкларга һәм ведомстволарга җибәрелгән. Соңгы мәгълүматларга караганда, 137 мөрәҗәгать каралган инде. Планлы эш бара, мөрәҗәгатьләрнең бер өлеше үтәлгән. Чакырылыш ахырына кадәр, депутатлар исәпләвенчә, наказларның күбесе гамәлгә ашырылачак.

Бирелгән сорау буенча һәр җавап адресатка барып җитәргә тиеш, дип саныйлар парламентарийлар. Әгәр ниндидер сәбәпләр аркасында проблема хәл ителә алмаса, бу хакта яхшылап аңлатырга кирәк. Профильле комитет әгъзалары Татарстан Республикасы Транспорт һәм юл хуҗалыгы министрлыгына муниципаль берәмлекләр белән берлектә «юл картасы» чаралары комплексын гамәлгә ашыру эшен дәвам итәргә тәкъдим иттеләр.

Шулай ук комитет утырышында ТР җәмәгать судьяларын сайлау, ТР Дәүләт Советы Регламентына үзгәрешләр кертү турындагы мәсьәләләр каралды.

Татарстанда физик затларга транспорт салымы буенча ташламаларны вәкаләтле органнардан алынган белешмәләр нигезендә гаризасыз бирү тәртибен билгеләргә җыеналар. ТР Дәүләт Советының Бюджет, салымнар һәм финанслар комитеты депутатлары тиешле закон проектын хуплады.

«Транспорт чаралары берничә булса, салым ташламасы транспорт чарасына карата исәпләнгән салымның максималь суммасы белән бирелә», — диде парламент комитеты рәисе Леонид Якунин.

Ул ачыклык керткәнчә, үзгәрешләр ташламалы категория гражданнарга салым ташламасын салым органына бармыйча гына файдаланырга мөмкинлек бирәчәк.

2019 ел мәгълүматлары буенча, Татарстанда транспорт салымы буенча ташламалардан файдаланучылар саны 19 меңнән артык кеше булган, шулардан 1904 кешенең транспорт чарасы берничә.

Чернобыль һәлакәте вакытында радиация йогынтысына дучар булган гражданнарга, Советлар Союзы Геройларына, Социалистик Хезмәт Геройларына, Россия Федерациясе Геройларына, Бөек Ватан сугышында катнашучыларга һәм инвалидларга, шулай ук двигателе 100 ат көченә кадәрле автомобильләре булган I һәм II төркем инвалидларына транспорт салымы ташламалары бирелә.

Комитет депутатлары «Транспорт салымы турында»гы республика законына үзгәрешләр кертелә торган закон проектын хуплады.

● 9 февраль 

Атна дәвамында, 15-20 февраль көннәрендә республиканың барлык мәктәпләрендә республикада игълан ителгән Туган телләр һәм халыклар бердәмлеге елына багышланган "Татарстан - уртак йортыбыз. Халыклар бердәмлеге, мәдәниятләр һәм телләр төрлелеге ​– республиканың төп байлыгы" дип аталган парламент дәресләре узачак. Бүген Дәүләт Советында тарих, җәмгыять белеме һәм хокук, туган тел укытучылары өчен семинар узды, анда дәресне үткәрү тематикасы һәм методикасы турында фикер алыштылар. Педагоглар белән Дәүләт Советы Рәисе Фәрит Мөхәммәтшин очрашты.

Парламент җитәкчесенең тарих, хокук һәм җәмгыять белеме укытучыларының методик берләшмәләре җитәкчеләре, парламент дәресләрен оештыруда һәм уздыруда актив катнашучы педагоглар белән очрашуы ел саен әлеге дәресләр алдыннан үткәрелә.

"Депутатлар өчен парламент дәресләре – җәмәгатьчелек белән эшләүнең мөһим өлеше, гражданлык җәмгыяте, республика халкы белән элемтәдә булу – дип басым ясады Фәрит Мөхәммәтшин. Ул шулай ук педагогларга парламент дәресләрен оештыруга һәм уздыруга ярдәм иткәннәре өчен рәхмәт белдерде. "Парламент дәресләре үсеп килүче буынны сәяси социальләштерүнең, аларны сәяси системага җәлеп итүнең, аларда хокукый культура һәм актив гражданлык позициясе формалаштыруның өстәмә инструменты булды", - дип саный парламент җитәкчесе.

Быел парламент дәресләрендә төп тема телләр һәм халыклар бердәмлеген саклау турында булачак. "Күпмилләтле халкыбызның традицияләре һәм гореф-гадәтләре – безнең өчен иң кадерле, без сакларга тиешле әйбер", - дип саный Фәрит Мөхәммәтшин. "Глобальләшүнең һәм унификацияләүнең заманча процесслары, территориаль чикләрнең ачылуы һәм миграция агымнарының үсүе, шулай ук  мәгълүмати технологияләрнең тирәнтен үтеп  керүе еш кына мәдәниятләрнең, традицион кыйммәтләрнең юкка чыгуына китерә, – диде ул, – бу безне уйланырга һәм этник кыйммәтләрне саклау, киләчәк буыннарга тапшыру юлларын эзләргә мәҗбүр итә. Милли һәм мәдәни үзенчәлекне булдыруда һәм буыннан - буынга тапшыруда тел иң көчле корал буларак аерым кыйммәткә ия".

Хәзерге вакытта Россиядә 277 тел һәм диалект кулланыла, мәгариф системасында 105 тел кулланыла, шуларның 24 е - укыту теле сыйфатында, 81 е - укыту предметы сыйфатында. Төп канунга төзәтмәләр белән узган ел рус теленең үзенчәлекле статусы билгеләнде, шулай ук илдә этномәдәни һәм тел күптөрлелеген саклап калу гарантияләнде.

Татарстанда 173 милләт вәкиле дус-тату гомер кичерә. "Дәүләт хакимияте органнары этномәдәни төрлелекне саклауга тирән игътибар белән карый, Татарстанның барлык халыкларының телләрен, мәдәниятен, традицияләрен саклау һәм үстерү өчен махсус дәүләт программалары кабул ителгән", - дип билгеләп үтте Фәрит Мөхәммәтшин. Бу нисбәттән ел саен бюджетта 150 млн. сумнан артык акча карала.

Семинар кысаларында укытучылар алдында ТР мәгариф һәм фән министры Илсур Хадиуллин, мәдәният министрының беренче урынбасары Юлия Әгъдамова, ТР Президентының Эчке сәясәт мәсьәләләре департаментының милли сәясәтне гамәлгә ашыру идарәсе башлыгы Данил Мостафин чыгыш ясады. «Ачык микрофон» форматы кысаларында педагоглар туган телләрне укыту мәсьәләсе буенча фикер алыштылар. Семинарда теләге булган барлык мәктәпләре укытучылары, Дәүләт Советы депутатлары катнаша алсын өчен  YouTube видеохостингында чараның турыдан-туры трансляциясе оештырылды.

Парламент дәресе кысаларында 1 февральдән 31 мартка кадәр укучыларның иҗади эшләре (рәсемнәр, иншалар, эссе, видеороликлар, мәктәп проектлары) бәйгесе уза. Конкурсларга йомгак гадәттәгечә апрельдә, Россия парламентаризмы көне алдыннан ясала. Бүләкләү тантанасы парламентта уза.  

Парламент дәресе – Дәүләт Советының, ТР Мәгариф һәм фән министрлыгының, Мәгарифне үстерү институтының уртак проекты, ул укучыларның сәяси-хокукый культурасын һәм актив гражданлык позициясен формалаштыруга ярдәм итә, 2009 елдан бирле уңышлы тормышка ашырыла, быел инде унөченче тапкыр узачак.

"Парламент дәресе" проекты эшләгән елларда парламент дәресләре мәктәбен узган укучыларның тулы бер буыны үсте, аларның күбесе инде студентлар булдылар. Проектка беренче сыйныфтан катнаша башлаган балалар узган елда  мәктәпне тәмамладылар.

● 10 февраль 

Дәүләт Советында Дәүләт корылышы һәм җирле үзидарә комитеты утырышы узды, анда парламентарийлар Татарстан Республикасы чикләрен билгеләү эшләрен уздыру мәсьәләләрен карадылар, шулай ук ТР Сайлау кодексына үзгәрешләр кертү, Дәүләт Советы комитетлары турындагы республика законы турында фикер алыштылар.

Республика чикләрен билгеләү һәм күрше субъектлар белән бәхәсле мәсьәләләрне хәл итү мәсьәләсе үзенең актуальлеген югалтмый. Татарстан Республикасы җир һәм мөлкәт мөнәсәбәтләре министры урынбасары Эдуард Дияров билгеләп үткәнчә, республикада Татарстан Республикасы чиге турында белешмәләр Бердәм дәүләт күчемсез милек реестрына (ЕГРН) кертү буенча зур эш алып барыла. 2006 елдан Татарстан Республикасы һәм Россия Федерациясенең чиктәш субъектлары арасында бәхәсле чикләр буенча мәсьәләләрне хәл итү буенча эшче төркем эшли.

«Республика чигенең гомуми озынлыгы - өч мең ярым чакрым чамасы, - дип ассызыклады министр урынбасары, - чикне билгеләү эшләре барышында башта 570 дән артык проблемалы участок табылган. Өстәвенә, бу санга чикләрне аеру участоклары 10-15 метрдан артмаган очраклар керми. Күрше субъектлар вәкилләре белән сөйләшү барышында чикнең 400 участогы буенча мәсьәләләрне хәл итү мөмкин булды". Эдуард Дияров Татарстан белән чиктәш  сигез төбәкнең һәркайсы турында әйтеп узды. Оренбург өлкәсе һәм Чувашия Республикасы белән чикләр тулысынча килештерелгән. Профильле комитет әгъзалары фикеренчә, әлеге эштә бәхәсле территорияләрдә яшәүчеләрнең санын һәм мәнфәгатьләрен исәпкә алу мөһим.

Министр урынбасары күрше субъектларда Татарстанның "анклав территорияләр"не иң проблемалы урыннар дип атады. Мәсәлән, Киров өлкәсендә Кукмара һәм Балтач муниципаль җирлекләренеке саналган мәйданнар бар. Киров өлкәсе шулай ук бу территориягә дәгъва итә. Хокук билгели торган архив документлары һәм картографик материаллар эзләү дә нәтиҗәсез булган. "Анклав территорияләр" - нигездә икътисадый тәртип мәсьәләсе, чөнки аларда торак пунктлар юк. Бу, кагыйдә буларак, авыл хуҗалыгы билгеләнешендәге җирләр.

«Үзегез чикләр билгеләү эшләре кайчан тәмамланыр дип уйлыйсыз?» - дип кызыксынды Дәүләт корылышы һәм җирле үзидарә комитеты рәисе Альберт Хәбибуллин. Эдуард Дияров сүзләренә караганда, күрше төбәкләр белән уртак эш графиклары эзерләнә. Күп нәрсә чик буе территорияләрендәге хезмәттәшләренә дә бәйле булачак.

Профиль комитеты тарафыннан беренче укылышта карау өчен «Буа муниципаль районы» муниципаль берәмлегенең һәм аның составындагы муниципаль берәмлекләрнең территорияләре чикләрен үзгәртү һәм аларның статусы турында закон проекты әзерләнде. Закон проекты бүген комитет утырышында каралды. Документ Буа муниципаль районы составына керүче «Буа шәһәре», «Түбән Наратбаш авыл җирлеге», «Ырыңгы авыл җирлеге» һәм «Татар Буасы авыл җирлеге» муниципаль берәмлекләренең территорияләре чикләрен үзгәртүне күздә тота.

Закон проекты авторлары аңлатканча, чикләрне үзгәртү зарурлыгы генераль планны эшләү нәтиҗәсендә барлыкка килгән, яңа җирләр шәһәргә социаль программаларны үтәү өчен дә, индивидуаль торак төзелеше өчен дә кирәк.  Бу нисбәттән авыл җирлекләрендә халык тыңлаулар узган. Муниципалитетларда яшәүчеләр чикләрне үзгәртү турындагы инициативаны хуплаган.

Бүген Комитет утырышында депутатлар икенче укылыш өчен әзерләнгән ТР Сайлау кодексына үзгәрешләр кертү турында закон проектын карадылар. Закон проектына барлыгы 87 төзәтмә кергән (ТР Үзәк сайлау комиссиясе, Дәүләт корылышы һәм җирле үзидарә комитеты һәм депутатлар Эдуард Шәрифиев, Артем Прокофьев, Хафиз Миргалимов һәм Александр Комиссаровтан). Профильле комитет тарафыннан 5 төзәтмә кабул итүгә тәкъдим ителде, 82 - кире кагылуга.

Дәүләт корылышы һәм җирле үзидарә комитеты рәисе Альберт Хәбибуллин һәр төзәтмәгә җентекләп тукталды. Профильле комитет әгъзалары тарафыннан кабул итүгә тәкъдим ителгән төзәтмәләр арасында - федераль законнарның үзгәрешләрен исәпкә алучы нигезләмәләр.

Депутатлар Артем Прокофьев, Хафиз Миргалимов һәм Александр Комисаров тарафыннан кертелгән төзәтмәләр шактый һәм алар нигездә рәттән берничә көн дәвамында сайлауларда, референдумда тавыш бирүне күздә тоткан нормаларга кагыла. КПРФ фракциясе әгъзалары мондый тәртипкә каршы чыгалар. "Зур" партиядән тыш, калганнар бер көнлек тавыш бирү яклы", - дип басым ясады Хафиз Миргалимов. "Күп көнлек тавыш бирү сайлау системасына зур зыян китерә, - дип дәвам итте Артем Прокофьев, - сайлау процессы очраклы рәвештә генә төгәл процедураны билгеләми, сайлаулар үтә күренмәле булырга һәм сыналган юл белән үткәрелергә тиеш. Сайлаучыларның ышанычы болай да кими. Күп көнлек тавыш бирү кертү белән без бу процессны катлауландырабыз гына. Күп көнлек тавыш бирүне тикшерү кыен ".

Альберт Хәбибуллин билгеләп үткәнчә, әлеге төзәтмәләргә юридик хезмәтләрдән күп санлы кисәтүләр кергән, чөнки федераль закон бозыла. Моннан тыш, профиль комитеты башлыгы күп көнлек тавыш бирү турында карар кабул итү - ул хокук, әмма сайлау комиссиясенең бурычы түгел, дип ассызыклады.

Комитет утырышында башка мәсьәләләр дә каралды.

● 10 февраль 

Икътисад, инвестицияләр һәм эшкуарлык комитеты утырышы булды. Парламентарийлар Татарстан Республикасында инвестиция эшчәнлеге өлкәсендә  законны гамәлгә ашыру максатларында кабул ителә торган  норматив хокукый база булдыру мәсьәләләре буенча фикер алыштылар, законнарны мониторинглауны уздыру графигын расладылар һәм башка мәсьәләләрне карадылар.

Комитет әгъзалары Татарстан Республикасында инвестиция эшчәнлеге өлкәсендә законны гамәлгә ашыру максатларында кабул ителә торган  норматив хокукый база булдыру мәсьәләсе буенча фикер алыштылар. Комитет рәисе Лотфулла Шәфигуллин соңгы елларда республика һәм федераль дәрәҗәдә инвестицияләүне үстерүгә һәм капитал салуны кызыксындыруга юнәлтелгән берничә хокукый акт кабул ителүен билгеләп үтте. Парламентарий әйтүенчә,  законны гамәлгә ашыру максатларында кабул ителә торган  актларны кабул итү процессының ничек баруын һәм хокук кулланучыларның нинди проблемалар белән очрашуын карарга вакыт җиткән.

Доклад белән Татарстан Республикасы Икътисад министрлыгының инвестицион һәм инновацион эшчәнлек идарәсе башлыгы Динар Шакиров чыгыш ясады. Ул билгеләп үткәнчә, Министрлар Кабинеты тарафыннан законнарны гамәлгә ашыру буенча эшче төркем төзелгән, Татарстан Республикасы Икътисад министрлыгына башкарма хакимият органының  капитал салуны яклау һәм кызыксындыру буенча килешү төзү буенча вәкаләте бирелгән.

2020 елда илдә химия сәнәгате, транспорт, энергетика, файдалы казылмалар чыгару һәм эшкәртү, авыл хуҗалыгы, сәламәтлек саклау һәм башка тармакларда яңа инвестицион проектлар буенча 24 килешү имзаланган. Татарстан, үз чиратында, 70 миллиард сумнан артык суммага капитал салуны яклау һәм кызыксындыру турында 3 килешү төзегән.

Докладчы хәбәр иткәнчә, Татарстан Республикасы Икътисад министрлыгы тарафыннан тармак министрлыклары һәм ведомстволары белән берлектә килешүләр төзүне җайга сала торган региональ норматив хокукый актлар әзерләү буенча эш алып барыла.

Лотфулла Шәфигуллин, инвестицион эшчәнлек өлкәсендә законнар язуның  актуальлеген билгеләп, комитет бу мәсьәләне контрольдә тотачак, дип билгеләде. 

Парламентарийлар шулай ук «Халыкара медицина кластеры һәм Россия Федерациясенең аерым закон актларына үзгәрешләр кертү турында» Федераль законга үзгәрешләр кертү хакында федераль закон проекты буенча ТР Дәүләт Советының закон чыгару инициативасын кире алу турындагы мәсьәләне карадылар.

ТР сәнәгать һәм сәүдә министры урынбасары Алексей Савельчев аңлатканча, республикада халыкара медицина кластерын булдыру медицина хезмәтләре исемлеген киңәйтүгә, фармацевтика, медицина сәнәгате, сәламәтлек саклау үсешенә, шулай ук медицина туризмыннан керемнәрне арттыруга һәм иң яхшы медицина практикаларыннан файдалану мөмкинлегенә ярдәм итәчәк дип планнаштырылган булган.

Ләкин, Татарстан Республикасы Фәнни-мәгариф үзәге эшчәнлеге кысаларында федераль министрлыкларның искәрмәләрен һәм тәкъдимнәрен исәпкә алып, Халыкара медицина кластеры проекты концепциясен эшләп бетерү турында карар кабул ителгән. Шулай итеп, хәзерге вакытта әлеге өлештә закон чыгару инициативалары туктатылачак һәм актуаль булып саналмаячак, дип билгеләде Алексей Савельчев.

Парламентарийлар шулай ук «Дәүләт һәм муниципаль унитар предприятиеләр турында» Федераль законны һәм  «Конкуренцияне яклау турында» Федераль законның  Татарстан Республикасы территориясендә дәүләт һәм муниципаль предприятиеләр төзүгә тыю кертү өлешен мониторинглау графигын расладылар.

Утырышта башка мәсьәләләр дә каралды.

● 10 февраль 

Торак сәясәте һәм инфраструктура үсеше комитетының Казан дәүләт энергетика университеты базасында узган күчмә утырышында ТКХ, төзелеш, транспорт һәм юл хуҗалыгы өлкәсе өчен кадрлар әзерләү мәсьәләләре турында фикер алыштылар. Студентларны һөнәри әзерләүдә предприятиеләр һәм югары уку йортларының уртак эшләве мөһим, дип саный парламентарийлар.

«Республика беренче ел гына эшче кадрлар әзерләү мәсьәләләре белән шөгыльләнми, - дип билгеләп үтте Торак сәясәте һәм инфраструктура үсеше комитеты рәисе Александр Тыгин, - Татарстанда яхшы база булдырылган, шуңа да карамастан, предприятиеләр хезмәт куркынычсызлыгы планында әзерлекле,  тармак өчен әзерләнгән белгечләр сорый. Бүген эш бирүчеләр һәм уку йортлары бер-берсенә кыска юл эзлиләр. Без ресурс үзәкләренең, уку йортларының икътисад өчен иң яхшы белгечләр, шул исәптән торак-коммуналь өлкә өчен иң яхшы белгечләр әзерләвен телибез».

Казан энергоуниверситеты әлеге проблема буенча фикер алышу мәйданчыгы буларак очраклы рәвештә генә сайланмады. Торак һәм коммуналь хуҗалык өлкәләре өчен кадрларны әзерләү һәм яңадан әзерләү КДЭУ базасында 2016 елдан бирле алып барыла. Максатчан рәвештә бакалавриат һәм магистратура студентлары өчен лаборатория базасы булдырылды. Бүген университетта Энергияне сак тоту өлкәсендә компетенцияләр һәм технологияләр үзәге, ТКХ полигонын, җылылык белән тәэмин итүче уку-тикшеренү лабораториясе эшли.

Казан дәүләт энергетика университетының беренче проректоры Александр Леонтьев билгеләп үткәнчә, һәр студент-бакалавр эш белгечлеген дә ала (2 нче разрядлы электр җиһазларын ремонтлау һәм аларга хезмәт күрсәтү электромонтеры, 3 нче разрядлы сынаулар һәм үлчәүләр буенча электромонтер, 2 нче разрядлы яктырту һәм яктырту челтәрләре буенча электромонтажчы, 2 нче разрядлы җылылык пункты операторы, 2 нче разрядлы химик анализ лаборанты һ.б.). Әлеге белгечлекләргә хезмәт базарында ихтыяҗ бар.

«Без һәрвакыт эшче һөнәрләре белгечләрен әзерләүнең яңа нәтиҗәле механизмнарын эзлибез, - дип басым ясады ТР Мәгариф һәм фән министрлыгының һөнәри белем бирү идарәсе башлыгы Анна Сидоренко, - шул ук вакытта Татарстанда урта һөнәри белем бирү учреждениеләренең киң челтәре булдырылды». Аерым алганда, республикада 99 һөнәри белем бирү учреждениесе эшли, аларда 75 меңгә якын студент белем ала. Бүген аеруча таләп ителгән юнәлешләр арасында - машина төзелеше, авыл хуҗалыгы, җир өсте транспорты техникасы һәм технологияләре, төзелеш, икътисад һәм идарә итү, энергетика, азык-төлек продуктлары һәм куллану товарлары технологиясе, нефть һәм нефть химиясе тармагы белгечлекләре.

Торак-коммуналь хуҗалык, транспорт, төзелеш һәм юл хуҗалыгы өлкәсе өчен 43 урта һөнәри белем бирү учреждениесе кадрлар әзерли, аларда 33 белгечлек буенча 14,5 мең студент белем ала.

2014 елдан республикада ресурс үзәкләрен булдыру эше алып барыла. Ресурс үзәкләрендә кадрларның төп заказчылары - республиканың белем бирү программаларын эшләүдә һәм гамәлгә ашыруда турыдан-туры катнашучы профильле предприятиеләре. Бүгенге көндә республикада 41 ресурс үзәге эшли, аларда 42,5 меңнән артык студент белем ала. Төзелеш һәм торак-коммуналь хуҗалык өлкәсендә кадрлар әзерләү өчен 5 тармак ресурс үзәге булдырылган, транспорт һәм юл хуҗалыгы өлкәсе өчен - 4 ресурс үзәге. Әлеге тармаклар өчен барлыгы 27 ресурс үзәгендә кадрлар әзерләнә. Бүгенге көндә ТКХ һәм инфраструктура өлкәсендә белгечлек алырга теләүчеләрнең 80%ы нәкъ менә ресурс үзәкләрендә белем ала.

Бүген Комитет утырышында депутатлар шәһәр төзелеше эшчәнлеге турында һәм күпфатирлы йортларда гомуми мөлкәткә капиталь ремонт ясауны оештыру турында республика законнарына үзгәрешләр кертү хакында закон проектлары турында фикер алыштылар. Ике документ та территорияләрне комплекслы үстерүне законнар белән җайга салуга кагыла һәм республика законнарын федераль законнарга туры китерүгә юнәлдерелгән.

Аерым алганда, РФ Шәһәр төзелеше кодексына территорияләрне комплекслы үстерүне җайга салуның бердәм хокукый механизмын билгели торган үзгәрешләр кертелде. КРТ максатлары һәм төрләре, территорияне комплекслы үстерү турында карарлар кабул итү очраклары, шартнамәләр төзү һәм җир кишәрлекләрен яисә күчемсез милек объектларын КРТ максатларында алу тәртибе җентекләп язылган. ТР шәһәр төзелеше эшчәнлеге турындагы законга үзгәрешләр кертү хакында республика закон проекты бу үзгәрешләрне исәпкә ала.

"Территорияләрне комплекслы үстерүнең шактый проблемасы - хосусый һәм дәүләт мәнфәгатьләре балансын үтәү", - дип саный республика закон проекты авторларының берсе, Дәүләт Советы депутаты Андрей Егоров. КРТ деталь процедурасы Министрлар Кабинетының норматив-хокукый актында язылачак.

Күпфатирлы йортларда гомуми мөлкәткә капиталь ремонт ясауны оештыру турындагы республика канунына үзгәрешләр кертү турындагы закон проекты күздә тотыла, территорияне комплекслы үстерү турында карар кабул ителгән территориядә урнашкан күпфатирлы йортта торак урыннар милекчеләре капиталь ремонт өчен кертемнәр түләүдән азат ителәләр. Шулай ук махсус счетларны алар булган очракта алга таба куллану тәртибе дә языла.

Әлеге закон проектлары территорияләрне комплекслы үстерү схемасын формалаштыру өчен хокукый база формалаштыра. Якын арада тагын кайбер республика законнарына үзгәрешләр кертү планлаштырыла. "Барлык кызыксынган якларның фикерен исәпкә алырга, эре төзелеш компанияләрен, кешеләр фикерен тыңларга кирәк", - дип саный Александр Тыгин.

Агымдагы ел дәвамында торак сәясәте һәм инфраструктура үсеше комитеты әгъзалары автомобиль транспортында һәм шәһәр җир өсте электр транспортында даими рәвештә пассажирлар йөртүне һәм багаж ташуны оештыру турындагы республика законнарына мониторинг үткәрергә планлаштыралар. Мондый карар Комитет утырышында кабул ителде. Бүген үк эшче төркем оештырылды, аның составына депутатлар, профильле министрлыклар һәм ведомстволар, республика муниципалитетлары, эксперт җәмгыяте вәкилләре, транспорт предприятиеләре җитәкчеләре керде. Эш төркемен торак сәясәте һәм инфраструктура үсеше комитеты рәисе Александр Тыгин җитәкли.

● 10 февраль 

Социаль сәясәт комитеты һәм Мәгариф, мәдәният, фән һәм милли мәсьәләләр комитетының уртак утырышы узды, анда парламентарийлар республикада укучыларның кайнар туклануын оештыру мәсьәләләре турында җентекләп фикер алыштылар, шулай ук берничә закон проектын карадылар. Утырыш эшендә Дәүләт Советы Рәисе урынбасары Татьяна Ларионова, парламент Секретаре Лилия Маврина катнашты.

Фикер алышу алдыннан Социаль сәясәт комитеты рәисе Светлана Захарова билгеләп үткәнчә, мәктәп укучыларының сәламәтлеген саклау кысаларында балаларның туклануын оештыру мәсьәләсе узган чакырылыш депутатлары тарафыннан да каралган булган. Әлеге темага игътибар зур. Иртәгә Биектау районында Дәүләт Советы Президиумының күчмә утырышы узачак, анда мәктәптә балаларны тукландыру мәсьәләсе каралачак. Бер ай дәвамында депутатлар вәзгыять белән шәхсән танышу өчен үз округларында мәктәп ашханәләрендә булдылар.

Эш сәфәрләре нәтиҗәләре буенча депутатлар комитетка үз тәкъдимнәрен юлладылар дип белдерде Светлана Захарова.

"Узган чакырылыш белән чагыштырганда, мөрәҗәгатьләрнең эчтәлеге  шактый үзгәрде. Бүген техник җиһазлар, хезмәт хакы турында сораулар күбрәк куела, туклану сыйфатына, ризыклар төрлелегенә кагылышлы сораулар юк диярлек ", - дип басым ясады ул.

Әлеге мәсьәлә буенча чыгыш ясаган ТР мәгариф һәм фән министры урынбасары Алсу Әсәдуллина, республикада 1,4 меңнән артык мәктәп булуын, аларда 450 меңләп бала белем алуын билгеләп үтте.

Кайнар туклану белән 436 меңнән артык бала (97,9%) тәэмин ителә, шуларның 209 меңнән артыгы - 1-4 сыйныф укучылары (100%), 231 меңнән артыгы - 5-11 сыйныф укучылары (96,3%). Мәктәпләрнең 85 %ында ризыкларны үзләре әзерлиләр, 15 %ында туклану  башка  оешмалар тарафыннан оештырыла.  Ризык әзерләүче 16 предприятие республиканың 17 муниципаль берәмлегендә 265 мәктәпкә хезмәт күрсәтә.

Татарстан буенча уртача туклану бәясе 51,1 сум тәшкил итә: шәһәрдә - 45,30 сум, авыл җирлегендә - 38,80 сум. 2020 елның 1 сентябреннән РФ Президенты йөкләмәсе буенча дәүләт һәм муниципаль мәктәпләрдә башлангыч сыйныф укучылары өчен бушлай кайнар туклану оештырылды, аның бәясе 2021 елның 1 гыйнварыннан 53,41 сум тәшкил итә.

Узган елның мартында Татарстан Республикасы Президенты мәктәпләрдә барлык азык-төлек блокларын тиешле таләпләргә туры китерү өчен тулысынча җиһазлау бурычын куйды, дип белдерде Алсу Әсәдуллина .

"Хәзерге вакытта финанслау билгеләнгән программаны булдыру эше бара. Сүз азык-төлек блокларын реновацияләү һәм җиһазларны яңарту турында бара ", - дип хәбәр итте Алсу Асадуллина. 2021 елга 201 азык-төлек блогы билгеләнгән, аларны ремонтлауга 1 миллиард сумнан артык акча җибәреләчәк. Министрлык бәяләвенчә, барлык җиһазларны ремонтлау һәм мәктәп ашханәләрен реконструкцияләү өчен якынча 3 миллиард сум таләп ителә.

2020 елның февралендә Татарстан Республикасы Мәгариф һәм фән министрлыгы каршында ата-аналарның республика советы төзелгән, аңа Татарстан Республикасының барлык муниципалитетлары вәкилләре кергән. Республиканың барлык мәктәпләрендә дә туклануны оештыру мәсьәләләрен оператив хәл итү максатында ата-аналар контроле оештырылган.

2020 елда Татарстан Республикасы буенча Роспотребнадзор идарәсе тарафыннан 436 мәктәптә планнан тыш тикшерү уздырылган, шуларның 57 ендә хокук бозулар ачыкланган. Хокук бозуларны бетерү өчен оператив чаралар күрелгән. Тикшерүләр нәтиҗәләре һәм чаралар турында җентекләбрәк Татарстан Республикасы буенча Роспотребнадзор идарәсенең балалар һәм яшүсмерләр гигиенасы күзәтчелеге бүлеге башлыгы Гүзәлия Фомичева сөйләде.

Алсу Асадуллина билгеләп үткәнчә, мәктәп туклануы сыйфатын бәяләү буенча министрлык тарафыннан “кайнар линия” ачылган.

Министр урынбасары сүзләренә караганда, кайнар ризык белән тәэмин ителә торган укучылар саны арту сәбәпле ашханәләрдә эшләүчеләрнең эш күләме арткан, әмма   хезмәт хакы элеккеге дәрәҗәдә калган.

Фикер алышуда Татьяна Ларионова, Лилия Маврина, Светлана Захарова, Алексей Созинов, Владимир Вавилов, Рөстәм Мөхәммәдиев, Илшат Әминов, Рауфаль Мөхәммәтҗанов, Артем Прокофьев, Людмила Рыбакова катнашты.

Сүз дөрес туклану культурасын формалаштыру, укучылар һәм ашханә хезмәткәрләре санының бердәм нормативларын эшләү, бөтен республикага мәктәп туклануын оештыру буенча муниципалитетларның алдынгы тәҗрибәсен тарату, хосусый мәктәпләр укучыларына бушлай кайнар туклану мөмкинлеген булдыру турында барды.

Утырыш барышында республика буенча өйдә торып белем алучы 650 башлангыч сыйныф укучысының кайнар туклану өчен компенсация алмавы мәгълүм булды, чөнки федераль дәрәҗәдә мондый механизм юк. Светлана Захарова фикеренчә, мәсьәләне хәл итү өчен РФ Дәүләт Думасы депутатларына мөрәҗәгать итәргә кирәк, чөнки гражданнарның ташламалы категориясен финанслау федераль үзәк вәкаләтләренә карый. Әмма, Татьяна Ларионова билгеләп үткәнчә, өйдә белем алучы башлангыч мәктәп укучылары өчен кайнар туклануны компенсацияләү өчен республика бюджетында акча бүлеп бирелә. Шуңа бәйле рәвештә мәсьәләне хәл итү өчен кирәкле механизм булдырырга кирәк, дип саный ул.

Фикер алышу барышында Лилия Маврина мәктәп ашханәләренә эшкә кулинар училищеларны тәмамлаган егетләрне армиядә хезмәт итүнең альтернативалары сыйфатында җәлеп итәргә мөмкин дип саный. Алсу Асадуллина билгеләп үткәнчә, бу мәсьәлә буенча Татарстан Республикасының Хезмәт, мәшгульлек һәм социаль яклау министрлыгы һәм ТР Хәрби комиссариаты белән берлектә фикер алышачаклар.

Депутатлар мәгълүматны игътибарга алды.

Фикер алышу ахырында Светлана Захарова, утырыш барышында килгән тәкъдимнәр ике комитет тарафыннан эшкә алыначагын һәм ТР Дәүләт Советы Президиумына җибәреләчәген билгеләп үтте.

Аннары Мәгариф, мәдәният, фән һәм милли мәсьәләләр комитеты «Татарстан Республикасында мәдәни мирас объектлары турында» Татарстан Республикасы Законына үзгәрешләр кертү хакында» республика закон проектын, «Россия Федерациясендә мәгариф турында» Федераль законга югары уку йортларында күзәтчелек советларының вәкаләтләрен һәм попечительләр советларын төзү үзенчәлекләрен киңәйтү өлешендә үзгәрешләр кертү турында» федераль закон проектын, шулай ук һөнәри белем бирү өлкәсендә һөнәри стандартлар куллануны җайга салуны камилләштерү өлешендә карады.

Социаль сәясәт комитеты әгъзалары шулай ук федераль закон проектлары, шул исәптән - "Сугыш чоры балалары турында" федераль закон проекты турында да фикер алыштылар.  Документ 1928 елның 22 июненнән 1945 елның 3 сентябренә кадәр чорда туган һәм Бөек Ватан сугышы елларында СССР территориясендә даими яшәгән РФ гражданнарын "Сугыш чоры балалары" дип билгели. Шулай ук социаль ярдәм чараларын билгеләү тәкъдим ителә.

"Социаль сәясәт комитеты һәм республика парламенты һәрвакытта да сугыш чоры балаларының мәнфәгатьләрен яклауга юнәлтелгән закон инициативаларын хуплый", - дип билгеләде Светлана Захарова, шул ук вакытта социаль ярдәм чаралары күрсәтү шартлары һәм аларны финанслау тәртибе өлешендә закон проектын алга таба да эшләп бетерү зарурлыгына игътибар юнәлтте.

Парламентарийлар әлеге закон проектын хуплады.

Утырышта башка мәсьәләләр дә каралды.

● 11 февраль 

Алтынчы чакырылыш Дәүләт Советының язгы сессиясен ачучы унтугызынчы утырышы 18 февральдә иртәнге 10 сәгатьтә булачак. Мондый карар бүген парламент Президиумының күчмә утырышында кабул ителде, ул Биектау районында узды.

Президиумның күчмә утырышы көн тәртибендә мәктәп туклануын оештыру мәсьәләсе төп сорау буларак каралды. Бу нисбәттән тиешле карарны кабул итеп, парламентарийлар унтугызынчы утырышны оештыру һәм уздыру мәсьәләләре буенча фикер алышуга күчтеләр.

Дәүләт Советы Секретаре Лилия Маврина билгеләп үткәнчә, чираттагы утырышта депутатлар 33 мәсьәләне, шул исәптән 11 республика законы проектын (10 закон проекты - беренче укылышта, берсе - икенчесендә) һәм 15 федераль закон проектын караячак. 

Беренче укылышта карау өчен Дәүләт Советы комитетлары турында, транспорт салымы турында, шәһәр төзелеше эшчәнлеге турында, күпфатирлы йортларда гомуми мөлкәткә капиталь ремонт ясауны оештыру турында, хезмәтне саклау турында, мәдәни мирас объектлары турында республика законнарына, шулай ук Җир һәм Бюджет кодексларына үзгәрешләр кертү хакында закон проектлары әзерләнде.

Моннан тыш, беренче укылышта Буа районының аерым муниципаль берәмлекләренең территорияләре чикләрен үзгәртү турындагы закон проекты каралачак.

Унтугызынчы утырышның көн тәртибенә органик продукция җитештерүне үстерү турында закон проекты кертелде. Органик продукция җитештерү өлкәсендә дәүләт сәясәтенең һәм республика дәүләт хакимияте органнары вәкаләтләренең төп юнәлешләрен билгели торган документ Дәүләт Советына депутатлар Марат Әхмәтов, Азат Хамаев, Римма Ратникова һәм Таһир Һадиев тарафыннан әзерләнгән һәм беренче укылышта каралачак. Экология, табигатьтән файдалану, агросәнәгать һәм азык-төлек сәясәте комитеты тәкъдиме буенча әлеге закон проекты Дәүләт Советында тәкъдим ителмәгән сәяси партияләр - парламентта булмаган партияләр вәкилләре катнашында тикшереләчәк.

Икенче укылышка ТР Сайлау кодексына үзгәрешләр кертү турында закон проекты әзерләнгән. Закон проекты "Бердәм дәүләт һәм муниципаль хезмәтләр порталы" системасы аша тавыш бирү бинасыннан читтә тавыш бирү турында гариза бирү, шулай ук берничә көн рәттән сайлауларда һәм референдумнарда тавыш бирүне уздыру мөмкинлеген беркетә.

Унтугызынчы утырышта депутатлар 2020 елда полиция эшчәнлеге турында Татарстан Республикасы буенча эчке эшләр министры хисабын һәм 2020 елда кеше һәм граждан хокукларын һәм ирекләрен саклау турында Татарстан Республикасында Кеше хокуклары буенча вәкаләтле вәкил докладын тыңлыйлар.

Бүген парламентарийлар 2021 елга Дәүләт Советы эшен оештыру буенча чараларның якынча планы турында фикер алыштылар. Дәүләт Советы Рәисе урынбасары Юрий Камалтынов ассызыклаганча, "план Дәүләт Советы эшчәнлеге өлкәләрен тулысынча чагылдыра". Дәүләт Советы эшен оештыру буенча чаралар планы барлык комитетлар һәм комиссияләр, Дәүләт Советы Аппараты төгәл үти торган документ булып тора. 

Хөкүмәт хисабын карау алдыннан депутатлар Татарстан Президенты Рөстәм Миңнеханов адресына башкарма хакимият органнары эшчәнлеге турында комитетлардан һәм депутат берләшмәләреннән мәсьәләләр исемлеген юллый. Быел татарстанлылар өчен иң актуаль булган 40 тан артык мәсьәлә булып, алар арасында мәктәптә туклануны оештыру буенча сорау да бар. "Һәрвакыттагыча, безнең тәкъдимнәр Татарстанда яшәүчеләрнең проблемаларына нигезләнә", - дип басым ясады Лилия Маврина.

Президиум утырышында депутатлар шулай ук Татарстан Республикасы Үзәк сайлау комиссиясенең 2020 елгы сайлау кампанияләрен әзерләүгә һәм уздыруга бүлеп бирелгән акчаларны тоту турындагы хисапларын тыңладылар.

ТР Үзәк сайлау комиссиясе рәисе Андрей Кондратьев, 2020 елда республика бюджетында ТР Президентын сайлауга 322,8 млн. сум, 37 нче Алабуга бермандатлы сайлау округы буенча алтынчы чакырылыш ТР Дәүләт Советы депутатын сайлауга 800 мең сум каралган булуын әйтте. Сайлау кампаниясе нәтиҗәләре буенча гомуми чыгымнар 304,4 млн. сум тәшкил иткән. Сайлауларны әзерләү һәм уздыру өчен республика бюджетыннан бирелгән акчаларны экономияләү 18,4 млн. сум тәшкил иткән.

Президиум утырышында шулай ук депутатлар, республиканың профильле министрлыклары һәм ведомстволары вәкилләре, ата-аналар комитетлары республика гомуми белем бирү учреждениеләрендә балалар ашатуны оештыру мәсьәләләре турында фикер алыштылар.

Бу ай дәвамында Дәүләт Советы депутатлары үз сайлау округларында мәктәптә тукландыруны оештыру белән таныштылар, ашханәләр хезмәткәрләре, укучылар һәм ата-аналар белән аралаштылар, ризыкларның һәм сыйфаты мәсьәләләрен өйрәнделәр. Депутат хатын-кызлар-кызларның «Мәрхәмәт – Милосердие» берләшмәсе Татарстан Республикасында Кеше хокуклары буенча вәкаләтле вәкил белән берлектә әлеге мәсьәлә буенча кайнар элемтә үткәрделәр. Депутатлар ачыкланган еш очрый торган системалы проблемалар арасында - пешекчеләрнең хезмәт хаклары түбән булу һәм мәктәп ашханәләрендә белгечләр җитмәү, искергән һәм таушалган кухня җиһазлары, төшке ашка залларда урын җитмәү, начар логистика һәм, нәтиҗә буларак, өстәлдә – салкын ризыклар.

Президиум утырышы алдыннан депутатлар Казан шәһәренең 179 нчы номерлы гимназиясендә һәм Г. Баруди исемендәге 4 нче Биектау урта мәктәбендә булдылар. 179 нчы гимназиясендә туклану мәктәп рестораны схемасы буенча оештырылган булса, Биектау мәктәбе, күп кенә авыл мәктәпләре кебек үк, Туклану департаменты тәэмин иткән азык-төлек  белән эшли. Татарстанның мәгариф учреждениеләрендә кайнар туклануны оештыруның нәкъ менә шушы ике схемасы аеруча киң таралган.

"Башлангыч мәктәп укучыларын бушлай кайнар ризык белән тәэмин итү бурычын Россия Президенты Владимир Путин Федераль Җыенга Юлламасында куйды, - дип басым ясады Дәүләт Советы Рәисе Фәрит Мөхәммәтшин, - норматив-хокукый база шактый тиз эшләнде, федераль законнарга үзгәрешләр кертелде». Парламент башлыгы билгеләп үткәнчә, төбәкләрнең сәламәтлекләре чикләнгән һәм диета тотучы балаларның сорауларын исәпкә алу мөмкинлеге барлыкка килде.

Фәрит Мөхәммәтшин сүзләренә караганда, дәүләт башлыгының тәкъдиме, барыннан да элек, инфраструктураны, ашханә һәм буфетларны инвентаризацияләү, ашханәләрне сыйфатлы продуктлар белән тәэмин итү күзлегеннән, җитди эш таләп итте. Илдә бушлай кайнар туклануга күчү этаплап уза һәм 2023 елның 1 сентябренә кадәр тәмамланырга тиеш.

"Без үзебезнең республикада бу мөһим социаль инициативаны гамәлгә ашыру белән озакка сузмадык, - диде парламент башлыгы, - бу хакта үз чыгышларында республика Президенты Рөстәм Миңнеханов әйтте, куелган бурычларны хәл итүгә игътибарлы мөнәсәбәт таләп итте. Профильле комитетлар утырышларында булган мөмкинлекләрне оператив рәвештә тикшергәннән соң, депутатлар адреслы социаль ярдәм күрсәтү турында республика законына үзгәрешләр керттеләр. Шуның аркасында 1 нче сентябрьдән башлап безнең башлангыч сыйныф укучыларының 100% кайнар ризык белән тәэмин ителә. Әлбәттә, бу гади эш түгел, күп яклы һәм шактый чыгымлы эш.  Процессны гамәлгә ашыруга федераль, төбәк һәм җирле бюджетлар акчалары җәлеп ителде».

Фәрит Мөхәммәтшин әйтүенчә, "барысы да уйлаганча гына бармый". Законны гамәлгә ашыру барышы ата-аналар бергәлеге, дәүләт хакимияте органнары, Иҗтимагый палата, Прокуратура тарафыннан бик күп сораулар тудырды. “Халык контроле” системасында һәм депутат почтасында мөрәҗәгатьләр күп килә. Кичә парламентта узган Социаль сәясәт һәм Мәгариф, мәдәният, фән һәм милли мәсьәләләр буенча комитетларның уртак утырышында да шактый сораулар туды. "Җәмәгатьчелек соравына җавап биреп һәм контроль вәкаләтләрне гамәлгә ашырып, парламентарийлар теманы җентекләп өйрәнергә һәм аны Президиум каравына чыгарырга дигән карар кабул иттеләр, - дип йомгаклады сүзен Фәрит Мөхәммәтшин, - безнең бурыч - мәктәптә тукландыруның сыйфатын яңа дәрәҗәгә күтәрү".

Бу нисбәттән мәгариф һәм фән министры урынбасары Алсу Әссадуллина, Кулланучылар хокукларын яклау һәм кеше иминлеге өлкәсендә күзәтчелек буенча федераль хезмәтнең ТР буенча идарәсе җитәкчесе урынбасары Любовь Авдонина, Мәгариф, мәдәният, фән һәм милли мәсьәләләр комитеты рәисе Айрат Зарипов, «Казанның азык-төлек һәм социаль туклану департаменты» АҖ генераль директоры Рима Мөхәммәтшина чыгыш ясадылар.

ТР Мәгариф һәм фән министрлыгы мәгълүматларына караганда, бүгенге көндә республикада 1403 гомуми белем бирү оешмасы эшли, аларда 450 меңгә якын бала белем ала, шуларның 209 650 е - 1-4 сыйныф укучылары. 97,9% укучы кайнар ризык белән тәэмин ителгән, шул ук вакытта башлангыч сыйныф укучылары - 100%. 2021 елда башлангыч сыйныфларга укучының бер көндә бушлай туклану бәясе 53,41 сум тәшкил итә. Мәктәпләрнең 87%ы мөстәкыйль рәвештә туклану оештыра. Моннан тыш, республикада 17 муниципаль районда 183 мәктәпкә хезмәт күрсәтә торган 16 туклану департаменты эшли.

"Гамәлдәге чикләүләр аркасында төшке аш залын бер үк вакытта тутыра алмыйбыз, туклануны оештыру сыйныфлар буенча алып барганда гына  дистанцияне саклап була. Моның өчен без мәктәпләрнең эш режимын, расписаниесен үзгәрттек", - дип сөйләде мәгариф һәм фән министры урынбасары Алсу Әссадуллина. Шул ук вакытта кече сыйныф укучыларының күпчелек өлеше (68% ка якын) көненә ике тапкыр туклана, ә урта һәм өлкән сыйныфлар арасында бер тапкыр туклану өстенлек итә.

5-11 нче сыйныф укучыларын тукландыруга республика бюджетыннан субсидия бүлеп бирү каралган, аның күләме 2021 елда бер укучыга көненә 8 сум тәшкил итә. Муниципалитетлар карары буенча туклану өчен түләүдән азат ителә торган мәктәп укучылары категорияләре бар, аларны тукландыру муниципаль бюджет акчалары исәбеннән тәэмин ителә. Күпчелек районнарда күп балалы гаиләләрдән мәктәп укучылары һәм сәламәтлеге мөмкинлекләре чикләнгән балалар бушлай туклана.

Алсу Әссадуллина сүзләренә караганда, мәктәпләрдә азык-төлекнең сыйфатын һәм оештырылуын контрольдә тоту җайга салынган. Ашамлыкларның сыйфатын эчке бәяләүне көн саен бракер комиссиясе үткәрә. Контрольнең тагын бер төре - ата-аналарныкы. «Безнең төп бурыч - ата-аналар балаларыбызга сәламәт дөрес туклану күнекмәләрен тәрбияләү эшендә теләктәшебез булсын иде», - дип басым ясады мәгариф һәм фән министры урынбасары. 

"Безнең сыйныфның әти-әниләре еш кына мәктәп ашханәсенә йөри, тәкъдим ителә торган ризыкларның расланган менюга туры килүе, төшке аш залының санитар торышы, гигиена нормаларын үтәү белән кызыксына, - дип сөйләде Биектауның 4 нче урта гомуми белем бирү мәктәбенең 5 сыйныф укучысының әнисе, ата-аналар комиссиясе рәисе Лилия Төхфәтуллина, - минем кызым, нәрсә әзерлиләр, барысы да бик тәмле ди".

Яңа уку елы башыннан министрлык тарафыннан мәктәп туклануы мәсьәләләре буенча «кайнар линия» ачылды. Бу чорда 193 шалтырату булган. Сораулар барыннан да бигрәк башлангыч сыйныф укучыларын бушлай тукландыруны оештыруга кагыла. Шулай ук еш очрый торган шикаятьләр һәм мөрәҗәгатьләр арасында - ашамлыкларның температура режимы, түләүсез туклануда беренче ашларның булмавы, кайбер мәктәпләрдә буфет продукциясе һәм камыр ризыклары булмау, төшке һәм иртәнге ашка вакыт аз бирелү, ит ризыклары һәм ярымфабрикатлар әзерләү сыйфаты канәгатьләндермәү. Ата-аналар еш кына диабет, аллергия һ.б. белән авыручы балалар өчен махсус әзерләнгән меню булмауга да зарланалар. Алсу Ассадулина якын арада мондый меню барлыкка киләчәк, хәзерге вакытта документ килештерү уза, дип белдерде.

Татарстан Республикасы буенча Роспотребнадзор идарәсе хезмәткәрләре шулай ук мәктәпләрдә тикшерүләр уздырган. Любовь Авдонина ассызыклаганча, ведомство белгечләре еш кына суынган ризыклар һәм "ашалмаучанлык" кебек проблемалар белән очрашкан. Өстәвенә, балалар еш кына тәнәфесләрнең кыска булуы аркасында ашарга өлгерми кала.

Профильле комитет башлыгы Айрат Зарипов, депутатларның сайлау округларында мәсьәләне өйрәнү йомгакларын гомумиләштереп, берничә инициатива белән чыгыш ясады. Аерым алганда, авыл мәктәпләрендә мәктәп яны участокларында үстерелгән продукцияне (төрле яшелчәләр һәм җиләк-җимешләр) файдалануның яхшы практикасы барлыкка килгән. Әлбәттә, бу төшке аш бәясен киметә һәм туклану рационын төрлеләндерергә мөмкинлек бирә. Шул ук вакытта мондый продукцияне сертификацияләү мәсьәләсе ачык кала.

Депутатлар фикеренчә, шулай ук азык-төлек блокларын ремонтлау һәм җиһазлау, ашханәләрнең төшке аш залларын киңәйтү республика дәрәҗәсендә системалы чишелеш таләп итә. «Безнең республикада мәктәпләр, балалар бакчалары, клублар, ФАПлар төзү һәм ремонтлау буенча президент программаларын гамәлгә ашыру буенча бик яхшы тәҗрибә бар, - дип билгеләп үтте Айрат Зарипов, - безнең мәктәпләрдә азык-төлек блоглары һәм ашханәләр инфраструктурасын үстерү буенча аерым программа булдыру мөмкинлеген карарга тәкъдим итәбез».

Барлык мәктәпләрнең диярлек, бигрәк тә авыл һәм ике сменалы мәктәпләрдә, "кадрлар кытлыгы" проблемасы бар. Пешекчеләрнең һәм ашханә хезмәткәрләренең хезмәт хакы түбән.

Фәрит Мөхәммәтшин коллегаларының игътибарын шулай ук барлык муниципалитетлар өчен бушлай туклану каралган ташламалы категорияләрне билгеләү өчен бердәм алымнар һәм критерийлар эшләү зарурлыгына юнәлтте. "Бу эш түгел, бер авылда өч балалы гаиләләр күп балалы дип санала, икенчесендә - дүрт бала белән", - диде ул.

Дәүләт Советы Президиумы карары мәктәпләрдә кайнар туклануны оештыру буенча конкрет тәкъдимнәр белән Хөкүмәт һәм республика хакимиятенең башкарма органнары адресына җибәреләчәк. Республика мәктәпләрендә кайнар туклану сыйфатын мониторинглау депутатлар тарафыннан дәвам иттереләчәк.

Президиум утырышында шулай ук Дәүләт Советының унтугызынчы утырышын оештыру һәм уздыру мәсьәләләре каралды.

● 12 февраль 

ТР Дәүләт Советы Рәисе Фәрит Мөхәммәтшин Питрәч районында булды. Парламент җитәкчесе 2020 елда муниципалитетның социаль-икътисади үсеш нәтиҗәләренә багышланган район Советы утырышында катнашты, шулай ук берничә социаль объектта булды.

Фәрит Мөхәммәтшин билгеләп үткәнчә, ел башында дәүләт һәм муниципаль хакимият органнары гадәттәгечә узган елгы эшкә йомгак ясый һәм киләчәккә бурычлар билгели. Аның сүзләренә караганда, 2020 елда республика, пандемия аркасында килеп туган авырлыкларга карамастан, 2030 елга кадәр ТР социаль-икътисади үсеш стратегиясендә беркетелгән төп күрсәткечләргә ирешә алды. Әмма аерым тармаклар, бигрәк тә нефть өлкәсе, кайбер сәбәпләр аркасында җитди югалтуларга дучар булган. Ел нәтиҗәләре буенча республика бюджеты 48 миллиард сум югалткан.

Шуңа да карамастан, Татарстан ил һәм республика җитәкчелеге тарафыннан кабул ителгән ярдәм чаралары нәтиҗәсендә кайбер зур бурычларны хәл итүгә, күп тармакларда лидерлык позицияләрен саклап калуга, сайлау кампаниясен уңышлы уздыруга ирешкән.

Муниципалитет эшчәнлеген бәяләүгә килгәндә, Фәрит Мөхәммәтшин сүзләренә караганда, барлык кыенлыкларга да карамастан, район кайбер күрсәткечләрне яхшырта алган, әмма кайбер тармакларда билгеле бер кимү күзәтелә.

ТР Дәүләт Советы Рәисе билгеләп үткәнчә, Казан белән чиктәш Питрәч районы актив үсештә. Ә бу беренче чиратта социаль инфраструктура булдыру бурычларын хәл итүне таләп итә.

«Район үсештә, торак актив төзелә, районга күп санда кешеләр күчеп килә. Районның генераль планы үсеше фонында коммуникацияләр, инфраструктура белән тәэмин итү мәсьәләләре бераз калыша. Бу хәл ителә торган бурыч. Мин бүген бу темага яңгыраган мөрәҗәгатьләрне Хөкүмәткә җиткерәчәкмен һәм бергәләп аларны хәл итү мөмкинлекләрен эзләячәкбез», - диде ул.

Фәрит Мөхәммәтшин, Питрәч районының узган ел нәтиҗәләре буенча 45 район арасында 23 урында булуына, 9 нчы урыннан төшүенә борчылуын белдерде. Ул муниципалитет җитәкчелеген илкүләм проектлар, 50 республика президент программасы кысаларында киләчәктә аларны хәл итү өчен проблемалы урыннарны анализларга чакырды.

Парламент җитәкчесе шулай ук эре мөгезле терлекләрнең баш саны кимүгә игътибар итте. «Эре мөгезле терлекләрне саклап калу һәм арттыру сезнең өчен актуаль мәсьәләләрнең берсе булып кала. Бу авыл хуҗалыгы районнарының үз бюджетларын сизелерлек тулыландыра алырлык база», - дип басым ясады Дәүләт Советы Рәисе.

2020 елда районның социаль-икътисади үсеше нәтиҗәләре һәм 2021 елга бурычлар турындагы район башлыгы Илһам Кашапов чыгыш ясады. Аның сүзләренә караганда, пандемиягә карамастан, район икътисады уңай динамика саклап калган. Шулай итеп, җан башына реаль акча керемнәре 0,3 процентка арткан һәм 21400 сумнан бераз гына артык тәшкил иткән. Уртача хезмәт хакы 2 процентка арткан һәм 34 мең сумнан артык тәшкил иткән. Узган ел нәтиҗәләре буенча 1 процентка арткан тулай территориаль продукт күләме 14 миллиард сум тәшкил иткән.

 «Республика муниципаль районнарының социаль-икътисадый үсеше рейтингы критерийлары буенча бездә эшсезлек дәрәҗәсе буенча иң түбән күрсәткеч - 7,3 процент. Без республикада соңгы урында торабыз. Әлеге вәзгыять РФ Хөкүмәте тарафыннан моңарчы күрелмәгән югары ярдәм чаралары кертелгәннән соң, "соры" базарда эшләүче күп кенә гражданнар эшсезләр сыйфатында теркәлә башлады. Безнең алда күрсәткечне 2019 ел дәрәҗәсенә китерү өчен мөмкин булганның барысын да эшләү бурычы тора, - дип ассызыклады район башлыгы.

Утырыш азагында районның аеруча тырыш халкына дәүләт бүләкләре тапшырылды.

Эш сәфәре барышында Дәүләт Советы Рәисе «Демография» илкүләм проекты кысаларында төзелгән «Росток» балалар бакчасында булды. Учреждение 220 урынга исәпләнгән. Яшь аерымлыкларына карап 12 төркем булдырылган. Балалар бакчасында кирәкле барлык шартлар тудырылган, биредә уеннар, йокы бүлмәләре, буфетлар, психолог кабинеты, медпункт, актлар залы, шулай ук махсус проект кысаларында ачылган шахмат зонасы бар.

Аннары Фәрит Мөхәммәтшин Иске Шигали авылында фельдшер-акушерлык пункты ачылу тантанасында катнашты. Бу районда республика президенты программасы кысаларында төзелгән унберенче ФАП.

● 15 февраль 

ТР Дәүләт Советы Рәисе Фәрит Мөхәммәтшин бүген Татарстан халыклары ассамблеясенең бишенче конференциясендә кабат әлеге иҗтимагый оешма Советының рәисе итеп сайланды. Сайлау конференциясе Халыклар дуслыгы йортында булды. Анда Президентның эчке сәясәт департаменты җитәкчесе Александр Терентьев, Иҗтимагый палата рәисе Зилә Вәлиева һәм башка җитәкчеләр катнашты.

"Узган утыз ел дәверендә милли оешмалар эшчәнлеге географиясе артты, безнең рәртләр ишәйде, милли оешмаларның әгъзалары күбәйде, - диде Фәрит Мөхәммәтшин конференция делегатларын мөрәҗәгатендә. - Республикадагы 240 милли иҗтимагый оешманы берләштергән ассамблея халыклар арасында дуслыкны ныгытуга ярдәм итә".

Парламент башлыгы билгеләп үткәнчә, узган ел гына да Ассамблеянең милли-мәдәни автономияләре 1,5 меңнән артык чара уздырган. Тагын 400 дән артык этномәдәни чара һәм 100дән артык онлайн-проект Ассамблея һәм Халыклар дуслыгы йорты тарафыннан республика министрлыклары һәм ведомстволары белән партнерлыкта гамәлгә ашырылган.

Фәрит Мөхәммәтшин билгеләп үткәнчә, пандемия безнең тормышыбызга билгеле бер төзәтмәләр кертте, шул исәптән кайбер чараларны үткәрү форматын алыштырды. "Цифрлы трансформация җәмгыять һәм дәүләтнең үзара хезмәттәшлеге өчен принципиаль яңа мөмкинлекләр тудыра, һәм безгә, һичшиксез, коммуникациянең заманча инструментларын үзләштерергә кирәк", - дип ассызыклады ул.

Парламент башлыгы сүзләренчә, милләтара һәм конфессияара мөнәсәбәтләрнең үзенчәлеге аларның чишелеше булмауда һәм даими игътибар таләп итүендә. “Республикада гражданлык тынычлыгын һәм этноконфессиональ татулыкны саклап калу - безнең өстенлекле бурычыбыз, - диде ул, - Россия халыкларының милли-мәдәни мирасын популярлаштыру һәм саклау мәсьәләләре аерым игътибар таләп итә. Бу мәсьәләләрне системалы җайга салуга 2020 елның Төп законына кабул ителгән төзәтмәләр җибәрелде, алар рус теленең махсус статусын билгели һәм илдә этномәдәни һәм тел күптөрлелеген саклауны гарантияли".

Фәрит Мөхәммәтшин искә төшергәнчә, 2021 ел республика Президенты тарафыннан Татарстанда Туган телләр һәм халык бердәмлеге елы дип игълан ителде. Министрлар Кабинеты күрсәтмәсе белән 150 пункттан торган чаралар планы расланды. Татарстан халыклары ассамблеясе шулай ук республика планында чагылыш тапкан тәкъдимнәрен кертте. Туган телләр һәм халык бердәмлеге елына Парламент дәресе багышлана, ул бүгенге көннән башлап старт алды һәм бу атна дәвамында республиканың барлык мәктәпләрендә узачак.

«Татарстан халыклары ассамблеясе өчен Туган телләр һәм халык бердәмлеге елы - уникаль, без аны зур концерт белән ачтык, хәзер бу эшне шулай ук шәһәр һәм районнар, дуслык йортлары, муниципалитетларда Ассамблея филиаллары уздыра. Барлык милли-мәдәни берләшмәләр җитәкчеләре чараларда үзләренең мәҗбүри катнашуын расладылар, шулай итеп без Елны конкрет эчтәлек белән тулыландырачакбыз. Төрле халыклар, милләтләр, диннәр вәкилләренең шундый күп сандагы вәкилләре арасында тынычлык, татулык һәм аңлашу - ул фундаменталь күренеш. Бу безнең байлыгыбыз гына түгел, республикабыз үсешенең зур бурычлары гамәлгә ашырыла торган нигезе дә", - диде парламент җитәкчесе.  

Фәрит Мөхәммәтшин шулай ук республика муниципалитетларында милли-мәдәни берләшмәләрнең җирле бүлекләрен булдыруны һәм аларның эшчәнлеген, шул исәптән урыннарда, көчәйтүне дә өстенлекле бурычларның берсе дип билгеләде.

Конференциядә хисап докладлары белән шулай ук Татарстан Халыклар дуслыгы йорты директоры Ирек Шәрипов, Күпмилләтле якшәмбе мәктәбе директоры Майя Хухунашвили, Татарстан халыкларының Яшьләр Ассамблеясе рәисе Тимур Кадыйров, муниципаль районнарда Ассамблея вәкиллекләре җитәкчеләре, милли-мәдәни автономияләр җитәкчеләре чыгыш ясады.

Хисап-сайлау конференциясе делегатлары 80 кеше булган Ассамблея Советы составын яңартты. Бүген Ассамблея Советы рәисе, аның урынбасарлары, башкарма комитет җитәкчесе сайланды. Кандидатураны Фәрит Мөхәммәтшин Ассамблея Советы рәисе вазыйфасына удмуртларның милли-мәдәни автономиясе җитәкчесе Андрей Герасимов тәкъдим итте.

"Фәрит Мөхәммәтшин Татарстан халыклары ассамблеясе белән 10 елдан артык, 2008 елдан бирле җитәкчелек итә, - диде ул, - югары дәүләт вазифасын биләп, зур көч һәм энергия таләп итә торган эшне башкарып, иҗтимагый эшчәнлек өчен дә вакыт таба. Бу Ассамблея Советы әгъзаларына да, шулай ук республика халыкларының милли мәдәниятен саклау мәсьәләләре буенча барлык кешеләргә дә чын күңелдән хөрмәт һәм рәхмәт уята». Кандидатура Фәрит Мөхәммәтшинны делегатлар бертавыштан хуплады. Башкарма комитет җитәкчесе урынында Константин Яковлев калды.

● 16 февраль 

Дәүләт Советы Рәисе Фәрит Мөхәммәтшин Чирмешән районында булды, анда ул муниципалитетның узган елгы социаль-икътисади үсеш нәтиҗәләре һәм 2021 елга бурычлар турында район Советы утырышында катнашты.

Фәрит Мөхәммәтшин районның йомгаклау сессиясендә чыгыш ясап, узган ел республикада пандемиягә каршы тору өчен барлык ысулларны кулланырга туры килүен билгеләп үтте. Шул шартларда беренче тапкыр коронавирус нәтиҗәләрен киметергә юнәлдерелгән чаралар күрергә туры килгән. Сәламәтлек саклау системасына, шулай ук зыян күргән кайбер тармакларга федераль һәм республика дәрәҗәсендә зур ярдәм күрсәтелгән. Парламент башлыгы вируска каршы вакцина ясатуның мөһимлеге турында да әйтте.

«Татарстан үзенең үсеш векторын саклап кала алды. Узган елда республика халык хуҗалыгының барлык тармаклары эшчәнлеге дәвам итте.  2021 елда социаль-икътисадый үсешнең барлык күрсәткечләре буенча да үсеш булыр дип өметләнәбез, - дип басым ясады ул.

ТР Дәүләт Советы Рәисе билгеләп үткәнчә, Чирмешән районының төп күрсәткечләре үтәлгән. Әмма торак төзелеше, сәламәтлек саклау, ваклап сату өлкәсендә зур мөмкинлекләр бар. Аның сүзләренә караганда, авыл хуҗалыгы нык үскән Чирмешән районында терлекчелеккә, барыннан да элек, сөт һәм ит җитештерүгә басым ясарга кирәк.

«Бүген районга сәнәгать мәйданчыгы кирәк. Муниципалитетларда алар бик кирәкле һәм бик яхшы нәтиҗәләр бирә. Җитештерүчеләрне дә кызыксындырырга кирәк. Бу шулай ук эш урыннары булдыру, хезмәт хакы түләү, җитештерү күләмнәрен арттыру мәсьәләләрен хәл итәргә мөмкинлек бирчәк. Федераль үзәктән һәм республикадан ярдәм бар. Сәнәгать мәйданчыгында хезмәтне оештыруның яңа формаларын табарга һәм икътисадтагы эшләрнең торышын җитди төзәтергә мөмкин. Хуҗалыкта күптармаклылык булырга тиеш», - диде ул.

Дәүләт Советы Рәисе халык саны кимүгә бәйле рәвештә борчылуын белдерде һәм район үзәк хастаханәсендә бала тудыру бүлеген торгызу кирәклеге турындагы үтенечне хуплады, ул моннан берничә ел элек оптимизация кысаларында ябылган булган. Бу мәсьәлә һәм район өчен табиблар әзерләү мәсьәләләре турында Татарстан Республикасы Сәламәтлек саклау министрлыгы белән берлектә фикер алышу булачак.

Фәрит Мөхәммәтшин ТР Дәүләт Советына закон чыгару инициативаларын кертү мәсьәләләрендә муниципаль депутатларның активлыгын арттыру мөһим дип саный, бу барлыкка килгән мәсьәләләрне системалы рәвештә хәл итәргә мөмкинлек бирәчәк.

«Шундый тырыш халкы булган  Чирмешән районы, барлык үсеш күрсәткечләре буенча, ким дигәндә, республиканың ун алдынгы районы арасында булырга тиеш», - дип йомгаклады ул сүзен.

Чирмешәннең үсеше нәтиҗәләре турында доклад белән чыгыш ясаган район башлыгы Фердинат Дәүләтшин хәбәр иткәнчә, тулай территориаль продукт күләме 2019 ел белән чагыштырганда кимегән һәм 30,4 млрд. сум (96,2%) тәшкил иткән. «Татнефть» ГАҖ һәм 8 кече нефть компаниясе район территориясендә 3,8 млн. тонна нефть чыгарган, бу 2019 ел дәрәҗәсенә карата 107,4% булып, Татарстан Республикасы буенча чыгарылган нефть күләменең 10%тан артыгын тәшкил итә. Әмма нефтькә бәяләрнең кискен төшүе сәбәпле төяп җибәрелгән сәнәгать продукциясе күләме 9,5 млрд. сум тәшкил иткән, бу 2019 ел дәрәҗәсенә 64,6% тәшкил итә.

Районда кече һәм урта эшкуарлыкка ярдәм итүгә аерым игътибар бирелә, дип билгеләп үтте район башлыгы. Хәзерге вакытта Чирмешәндә 300 ләп шәхси эшмәкәр һәм 50дән артык кече предприятие эшли. Аларның төп өлеше сәүдәдә (38%) һәм авыл хуҗалыгында (18%) эшли. 2020 елда үзмәшгульләр саны арткан - алар районда 450дән артык.

«Районда кече һәм урта эшкуарлыкны үстерүнең мөһим факторларыннан берсе буларак без файдаланылмый торган муниципаль мөлкәтне файдалануга бирү мөмкинлекләрендә күрәбез», - дип билгеләп үтте башлык һәм районда үткәрелгән инвентарьлаштырудан соң 47 хуҗасыз авыл хуҗалыгы объекты ачыклануын өстәде.

2020 елда республика программалары хисабына 650 млн. сумга күп фатирлы йортлар, юл челтәре һәм социаль объектлар төзү һәм капиталь ремонтлау эшләре башкарылган. Шуларның берсендә - “Ландыш” балалар бакчасында капиталь ремонт үткәрелгән, аерым алганда, тәрәзәләр һәм ишекләр алыштырылган, җылы идәннәр куелган, җиһазлар, өлешчә җиһазлар яңартылган, Фәрит Мөхәммәтшин анда эш сәфәре барышында булды.

Утырыш ахырында аеруча тырыш хезмәтчәннәргә дәүләт бүләкләре тапшырылды.

● 17 февраль 

Дәүләт Советы Рәисе Фәрит Мөхәммәтшин "Татарстан - уртак йортыбыз. Халыклар бердәмлеге, мәдәниятләр һәм телләр төрлелеге – республиканың төп байлыгы" дип аталган парламент дәресе кунагы булды. Дәрес Казан шәһәренең Идел буе районында урнашкан 6 нчы гимназиядә узды. Парламент җитәкчесе гимназистлар белән аралашты, Татарстан исемле күпмилләтле зур йортта милләтара тынычлыкны һәм татулыкны саклауның, туган телләрне саклауның һәм үстерүнең ни дәрәҗәдә мөһим булуы турында сөйләде.

Парламент дәресе проект эшчәнлеге рәвешендә узды. 11 “В” сыйныф укучылары республика буенча туристик юл күрсәткече әзерләгән иде. Биш команданың һәркайсы «Безнең йорт - Татарстан» проекты буенча бер юнәлешне  эшләде: тарихи туризм (республиканың тарихи мирасы белән танышу), этнографик туризм (Татарстан халыкларының гореф-гадәтләре һәм йолалары турында хикәя), гастрономия туризмы (Татарстан халыклары кухнясы), «яшел туризм» (табигый объектлар белән танышу), гаиләнең рухи-әхлакый кыйммәтләре, гореф-гадәтләре, буыннан-буынга  тарихи хәтер тапшыру мәсьәләләре белән бәйле туризм.

Тарих һәм җәмгыять белеме укытучысы Людмила Зелепукина билгеләп үткәнчә, халыкның туган теле, гореф-гадәтләре гаиләдә ныграк саклана. «Гаилә - ул җиде «Мин» дигән сүз, ә республиканың күпмилләтле гаиләсендә без тагын да  күбрәк: татарлар, руслар, чуашлар, удмуртлар, башкортлар, яһүдләр, соңгы халык санын алу буенча бездә  173 милләт вәкиле яши, – диде ул, – һәм барыбыз бергә Татарстан дип аталган зур йорт төзибез». 

“Без Татарстан халыкларының бердәм тату гаиләсенең һәрбер кешесенә  ышаныч һәм хөрмәт аша милләтара тынычлык һәм татулык юлын сайладык, – дип басым ясады Фәрит Мөхәммәтшин, гимназистларга мөрәҗәгать итеп, – әлеге тынычлык һәм татулык республиканың күп казанышларының нигезен тәшкил итә, ә бүген Татарстан Россия төбәкләре арасында күп күрсәткечләр буенча алдынгы урында тора”.

Парламент җитәкчесе туган телләрне өйрәнүнең мөһимлегенә аерым тукталды. "Галимнәр ике һәм аннан күбрәк телләрне белгән кешенең акыл үсеше буенча шактый алга китүен исбатлады, - дип билгеләп үтте Фәрит Мөхәммәтшин, - тел халыкның буыннар туплаган зур тәҗрибәсен тапшырырга сәләтле. Татарстан мәктәпләрендә без туган телне өйрәнү һәм саклау өчен бөтен шартларны тудырырга омтылабыз. Нәкъ менә шуңа күрә безнең чыгарылыш сыйныф укучылары рус телен - милләтара аралашу телен генә түгел, ә үзләренең туган телләрен - татар, чуваш, удмурт телләрен дә яхшы беләләр...»

Фәрит Мөхәммәтшин парламент дәресендә эксперт буларак катнашты. Ул балаларга кызыклы проектлар өчен рәхмәт белдерде һәм аларга зур уңышлар теләде. Парламент дәресе кунаклары арасында шулай ук ТР мәгариф һәм фән министры урынбасары Минзалия Закирова һәм Казан шәһәре Башкарма комитетының Мәгариф идарәсе башлыгы Ирек Ризванов та бар иде.

Парламент дәресе алдыннан Фәрит Мөхәммәтшин гимназия директоры Ольга Баклашова озатуында түгәрәкләр һәм секцияләр эше белән танышты, шулай ук "Беренче театр" спектакленең тамашачысы булды. Ольга Баклашова билгеләп үткәнчә, гимназиядә чыгарылыш сыйныф укучылары советы актив эшли. Нәкъ менә гимназияне тәмамлаучылар укучыларны яңа идеяләр белән  илһамландыралар һәм өстәмә белем бирү юнәлешләре җитәкчеләре булалар.

Утыз еллык тарихы булган 6 нчы гимназия - күп кенә бөтенроссия, республика һәм муниципаль конкурсларда җиңүче, «Татарстанның иң яхшы мәктәбе», «Сәламәтлеккә ярдәм итүче мәктәп», «Мәктәп - инновацияләр лабораториясе», «Уңышлы мәктәп», «Иң яхшы цифрлы мәктәп» һәм башкалар. Гимназия укучылары төрле дәрәҗәләрдәге олимпиадаларда җиңүчеләр һәм призерлар булдылар. Хәзерге вакытта биредә 2 меңнән артык бала белем ала.

Мәктәп каршында "6 нчы гимназиянең Кар десанты" эзләү отряды (республикада барлыгы 6 мәктәп эзләү отряды бар), "Яшь археолог" түгәрәге (укучылар тарафыннан табылган борынгы артефактлар башкаладагы  Археология музее экспонатлары була), "Манзара" театр студиясе, "Көмеш ладья" шахмат клубы, "Flash" бизнес-компаниясе эшли.

Парламент дәресләре 15-20 февраль көннәрендә Татарстанның Дәүләт Советы, Татарстаннан сайланган РФ Федераль Җыены Дәүләт Думасы, җирле үзидарәнең вәкиллекле органнары депутатлары катнашында атна дәвамында үткәрелә. Парламентарийлар сайлау округларында гомуми белем бирү учреждениеләрендә була, мәктәп укучылары белән әңгәмә кора, дәресләрдә экспертлар сыйфатында катнаша. Быел парламент дәресе республикада игълан ителгән Туган телләр һәм халыклар бердәмлеге елына багышланган. Дәрес «Татарстан – уртак йортыбыз. Халыклар бердәмлеге, мәдәниятләр һәм телләр төрлелеге – республиканың төп байлыгы» дип атала.

2021 елның 1 февраленнән парламент дәресе кысаларында иҗади эшләр бәйгесе уза. Җиңүчеләрне апрель ахырында Дәүләт Советында бүләкләячәкләр.

Татарстанда беренче тапкыр парламент дәресе 2009 елда Дәүләт Советы инициативасы буенча Татарстан Мәгариф һәм фән министрлыгы һәм республиканың мәгарифне үстерү институты катнашында узды. Шул вакыттан башлап проект ел саен гамәлгә ашырыла.

● 18 февраль. Дәүләт Советы утырышы
Дәүләт Советы утырышында халыкка адреслы социаль ярдәм күрсәтү турында законның 3 һәм 83 статьяларына үзгәрешләр кертү хакында закон проекты беренче укылышта һәм тулаем алганда кабул ителде. Документ капиталь ремонтка кертем түләүгә чыгымнарны компенсацияләүгә кагыла.

Исегезгә төшерәбез, ялгыз яши торган эшләмәүче җитмеш яшькә җиткән торак урыннар милекчеләренә – илле процент күләмендә, сиксән яшькә җиткән торак урыннар милекчеләренә – йөз процент күләмендә, шулай ук бергә яши торган пенсия яшендәге эшләмәүче гражданнардан һәм (яисә) эшләмәүче I һәм (яисә) II төркем инвалидларыннан гына гыйбарәт гаилә составында яшәүче җитмеш яшькә җиткән торак урыннар милекчеләренә – илле процент күләмендә, сиксән яшькә җиткән торак урыннар милекчеләренә – йөз процент күләмендә.

Шул ук вакытта бергә яши торган 60 һәм 55 яшькә җиткән (тиешенчә ир-атлар һәм хатын-кызлар) эшләмәүче, ләкин пенсия яшенә җитмәгән гражданнардан гына гыйбарәт гаилә составында яшәүче җитмеш яшькә җиткән һәм аннан өлкәнрәк булган торак урыннар милекчеләренең «Татарстан Республикасында халыкка адреслы социаль ярдәм күрсәтү турында» Татарстан Республикасы Законының 83 статьясындагы 1 пунктында күрсәтелгән социаль  ярдәм чараларын алу хокукы саклана.

Закон проектын парламент сессиясендә документ авторы, Социаль сәясәт комитеты рәисе Светлана Захарова тәкъдим итте. Әлеге субсидияне алучылар аны алга таба да шул ук күләмдә алачак. Закон субсидия алучыларны аерым категориягә бүлеп һәм финанслау чыганагын - Татарстан Республикасы бюджетын билгеләп, техник характерда була.

әүләт Советы утырышында шәһәр төзелеше эшчәнлеге турында республика законнарына үзгәрешләр кертү һәм күпфатирлы йортларда гомуми мөлкәткә капиталь ремонт ясауны оештыру турында закон проектлары беренче укылышта кабул ителде. Ике документ та территорияләрне комплекслы үстерүне законнар белән җайга салуга кагыла һәм республика законнарын федераль законнарга туры китерүгә юнәлдерелгән. Закон проектларына төзәтмәләр 1 мартка кадәр кабул ителә, шуннан соң документлар икенче укылышта каралачак.

Әлеге закон проектлары территорияләрне комплекслы үстерү схемасын формалаштыру өчен хокукый база формалаштыра. Территорияне комплекслы үстерү турындагы федераль канунда региональ дәрәҗәдә регламентлаштырылырга тиешле 21 сылтама бар. Аларның 8е мәҗбүри.

"Бу территорияләрне яңартуга һәм шәһәр мохитенең яңа сыйфатын тәэмин итүгә юнәлдерелгән бөтенләй яңа институт", - дип ассызыклады Торак сәясәте һәм инфраструктура үсеше комитеты рәисе Александр Тыгин, закон проектларын тәкъдим итеп.

Профильле комитет башлыгы билгеләп үткәнчә, комплекслы үсешнең 4 яңа төре күздә тотыла: торак һәм торак булмаган төзелеш, корылмасыз территория, шулай ук хокук ияләре (җир кишәрлекләре һәм күчемсез милек объектлары) инициативасы буенча. Торак төзелеше территориясе критерийларына таләпләр җентекләп язылган. Аларны, күпфатирлы йортның тузуы дәрәҗәсеннән чыгып, төбәкләр үзләре билгеләячәк.

Федераль законнарга территорияләрне комплекслы үстерүне җайга салуның бердәм хокукый механизмын билгели торган үзгәрешләр кертелгән. Аның максатлары һәм төрләре, территорияне комплекслы үстерү турында карарлар кабул итү очраклары, шартнамәләр төзү һәм җир кишәрлекләрен яисә күчемсез милек объектларын территорияләрне комплекслы үстерү максатларында алу тәртибе җентекләп язылган.

ТР шәһәр төзелеше эшчәнлеге турындагы законга үзгәрешләр кертү хакында республика закон проекты бу үзгәрешләрне исәпкә ала.

"Беренче закон проекты - шәһәр төзелеше эшчәнлеге буенча - шәһәр төзелеше документларын әзерләү һәм килештерү буенча аерым процедураларны гадиләштерүгә юнәлдерелгән үзгәрешләр тәкъдим ителә, - дип билгеләп үтте Алесандр Тыгин, - монда территорияне планлаштыру документлары (планлаштыру проекты һәм ызанлау проекты); территориаль планлаштыру документлары (территорияне планлаштыру схемалары, җирлекләрнең һәм шәһәр округларының генераль планнары); җирдән файдалану һәм төзелеш алып бару кагыйдәләре керә".

Аерым алганда, комплекслы үсеш турында карар кабул иткәндә генераль планга үзгәрешләр кертүнең гадиләштерелгән тәртибе күздә тотыла. Ягъни мондый үзгәрешләрне кертү генпланны үзгәртү турында өстәмә карар кабул итмичә гамәлгә ашырылачак.

Территорияне планлаштыру документларын әзерләү белән бәйле процедураларның срокларын 30 көннән 15 эш көненә кадәр кыскарту күздә тотыла.

«Территорияне комплекслы үстерү өлкәсенә законны үтәү дәрәҗәсендә регламентлаштырылырга тиешле бик күп процедура мәсьәләләре керә», - дип билгеләп үтте Александр Тыгин. Мондый процедура комплекслы үсеш турында карар кабул итүдән башлана. Мондый карарны гамәлгә ашыру тәртибе Министрлар Кабинетының норматив акты белән билгеләнәчәк. Комплекслы үсеш турында шартнамә  сатулашу нәтиҗәләре буенча төзелә. Сатуларның башлангыч бәясен билгеләү тәртибен Министрлар Кабинеты билгеләячәк.

Күпфатирлы йортларда гомуми мөлкәткә капиталь ремонт ясауны оештыру турындагы республика канунына үзгәрешләр кертү турындагы закон проекты территорияне комплекслы үстерү турында карар кабул ителгән территориядә урнашкан күпфатирлы йортта торак урыннар милекчеләре капиталь ремонт өчен кертемнәр түләүдән азат итүне күздә тота.  Шулай ук махсус счетларны алар булган очракта алга таба куллану тәртибе дә языла.

«Тулаем алганда, территорияне комплекслы үстерү институты төрле хокук тармаклары нормаларын үз эченә ала. Хәзерге вакытта Комитет эшендә торак төзелеше территориясе үсешендә гражданнарның торак хокукларын яклауны тәэмин итүгә юнәлдерелгән тагын бер проект бар. Мондый эш профильле Министрлык - төзелеш һәм торак-коммуналь хуҗалык белән берлектә алып барыла», - дип сөйләде Александр Тыгин. 

Профильле комитет башлыгы хәбәр иткәнчә, депутатлар тәкъдиме буенча үзгәрешләр мониторингы буенча эш төркемен формалаштыру турында карар кабул ителгән, ул закон проектлары кабул ителгәннән соң ук булдырылачак. «Бу Хөкүмәт, профильле Министрлык белән бергә комплекслы үсеш механизмын регламентлаштыруны җентекләп эшләргә мөмкинлек бирәчәк», - дип ассызыклады Александр Тыгин.

Закон проекты депутатларда территорияләрне комплекслы үстерү, милекне яклау процессында гражданнар мәнфәгатьләрен яклау буенча шактый сораулар тудырды. Аерым алганда, депутатлар Альмир Михеев һәм Артем Прокофьев закон проектын кабул итүгә каршы чыкты.

"Сораулар аз түгел, әмма мин бүген профильле комитетны хупларга һәм закон проектын беренче укылышта кабул итәргә мөмкин дип санар идем, аны реаль эчтәлек белән тулыландыруга юл ачып", - диде Дәүләт Советы Рәисе Фәрит Мөхәммәтшин, фикер алышуга йомгак ясап. Парламент башлыгы икенче укылышка әзерләнгәндә закон проекты өстендә бергәләп эшләүгә чакырды.

парламент утырышында «Татарстан Республикасында органик продукция җитештерүне үстерү турында» ТР закон проекты беренче укылышта кабул ителде. «Республикада һәм тулаем илдә шушы эшкә тотыныр вакыт җитте», — диде Дәүләт Советы Рәисе Фәрит Мөхәммәтшин.

Закон проекты буенча, Татарстан Республикасында органик продукция җитештерү өлкәсендә дәүләт сәясәтенең төп юнәлешләре һәм дәүләт хакимияте органнарының вәкаләтләре билгеләнгән.

«Халык сәламәтлегенә йогынты ясый торган продукция сыйфаты турында сөйләгәндә, бу актуаль закон проектларының берсе. Моңа шактый вакыт һәм финанс чаралары кирәк булачак. Монысы аңлашыла», — диде Фәрит Мөхәммәтшин. Ул закон проектына Хөкүмәттән тәкъдимнәр дә өстәләчәген әйтте.

Экология, табигатьтә файдалану, агросәнәгать һәм азык-төлек сәясәте комитеты рәисе Азат Хамаев халыкны экологик чиста продукция белән тәэмин итү мөһимлеген әйтте.

«Органик производство авыл хуҗалыгы структурасында аерым урынны алып торырга, пестицидлар, ГМО, антибиотик, азык-төлек кушылмалары, үсеш гормоннарыннан баш тарту белән бәйле яңа алымнар белән эшләргә тиеш», — диде комитет рәисе.

«Органик продукция күп була алмый, анда уңыш түбәнрәк булачак. Иң мөһиме — бу маркетинг алымына гына әйләнмәсен, бу эшкә җитди карарга кирәк», — дип фикерен белдерде депутат Марат Галиев.

Закон проекты буенча, органик продукция җитештерүчеләргә дәүләт ярдәме күрсәтү дә күздә тотыла.

● 19 февраль 

Ата-аналарга мәктәпләрдә туган телләрен өйрәтү тәҗрибәсен тарату, татарчага өйрәнү турында социаль реклама, баннерлар кирәклеге, татарча бәйгеләр уздыру… Шушы мәсьәләләр Татарстан Дәүләт Советының «Мәрхәмәт-Милосердие» хатын-кыз-депутатлар берләшмәсенең күчмә утырышында күтәрелде.

Утырыш «Адымнар — белемгә һәм килешүгә юл» күптелле белем бирү комплексында узды. Депутатлар утырышка кадәр милли ризыклар пешерү, балчыктан уенчыклар ясау, читекләр бизәү буенча мастер-класслар уза торган кабинетларга керделәр. Шулай ук укытучылар һәм ата-аналар өчен татар теле дәресе кабинетында булдылар.

«Адымнар» мәктәбе директоры Айдар Шәмсетдинов әйтүенчә, татар теле курслары мәктәпнең ике корпусында да оештырылган. Бичурин урамындагы мәктәпкә унлап кеше йөри икән. «Төп аудиториясе — әти-әниләр, кайбер укытучылар да теләп йөри. Ата-аналар арасында башка милләт вәкилләре дә бар», — диде директор.

 —  Мондый мәктәпләр өчен төп бурыч ике дәүләт телен һәм халыкара инглиз телен өйрәнү булса да, монда туган телләрне өйрәнү мөмкинлеге дә бар. Безнең өчен республикадагы барлык халыкларның телләрен саклау аша милләтара татулыкны саклау мөһим, — диде Татарстан Дәүләт Советы Рәисе урынбасары, «Мәрхәмәт» хатын-кызлар берләшмәсе җитәкчесе Татьяна Ларионова. Аның фикеренчә, ата-аналар өчен татар теле дәресләре һәр мәктәптә булырга тиеш.

— Кагыйдә буларак, ата-аналар үзләре туган телен белмәсә, гаиләдә шул телдә сөйләшмәсәләр, бала да телне белми. Татар телен әйтсәк тә, күп кенә ата-аналар телен белми. Без бүген татар теле дәресен күрдек. Минемчә, ата-аналар өчен телне өйрәнү буенча мондый дәресләр һәр мәктәптә булырга тиештер, — дип әйтте Татьяна Ларионова.

Татарстан мәгариф һәм фән министры урынбасары Минзәлия Закирова бу тәкъдимне ишеткәч, бераз икеләнеп калган кебек булды. Кайбер мәктәпләрдә балаларга урын җитмәвен, шуңа ике сменада укырга мәҗбүр булуларын искәртте. «Хәтта укучыларга да өстәмә дәресләр үткәрү мөмкинлекләре юк, шуңа күрә мәктәпләрдә телне массакүләм өйрәтү күренеше юк», — дип белдерде.

— Бүген дистант шартларында эшләргә өйрәндек. Ата-аналар белән телне өйрәнү буенча да тулы бер цикллар эшләп була. Туган теле белән элемтәсен югалткан, ләкин телне белергә теләүче ата-аналар булыр дип уйлыйм. Билгеле, көндез эштә әти-әниләр, ләкин шимбә көнне оештырырга була бит, — диде.

Минзәлия Закирова телне «Ана теле» онлайн программасы ярдәмендә өйрәнеп булуын әйтте. «Ана теле» порталыннан кулланучылар арта бара. 2030 елга кадәр шушы программаны финанслау дәвам иттерелде. Иң мөһиме — ул камилләштерелә», — диде ул. Ул «Ана теле» программасыннан кулланучылар белән аралашып, аларның канәгать булуы турында әйтте.

— «Ана теле» программасы турында бөтен кеше белми, мине ишетүегезне сорар идем. Шартлар тудырылса, ата-аналарның теләге бар. Без моны Алабугада мәктәп ачылышында да күрдек. Укытучылар да татар телен белеп бетерми бит. Көнкүреш дәрәҗәсендә генә булса да белергә теләгән укытучылар бар, — дип җавап кайтарды Татьяна Ларионова.

Айдар Шәмсетдинов социаль реклама яхшы булыр иде дип саный.

— Еш кына шәһәрдә баннерлар буш, «Ана теле» турында социаль реклама булса, шәп булыр иде. Бу ресурслар турында күпләр белми. Татьяна Петровна (Ларионова — авт.) да хаклы. Телне өйрәнгәндә, иң зур каршылык — кешенең ялкаулыгы. Укытучы еш кына мотивлаштыра. Онлайн яхшы, ләкин укытучы белән группада шөгыльләнү яхшырак, — диде ул.

Бакчага йөрүче балаларның әти-әниләреннән башларгадыр, дигән тәкъдимнәр булды. «Чыннан да, эштән кайткач, кич белән ата-ана бала тәрбиясенә игътибар бирергә тиеш, ә монда балаларны өйдә калдырып, үзләре каядыр укырга баруына шикләнәм», — диделәр.

Татьяна Ларионова фикеренчә, бөтенләй оештырып булмаслык эш түгел, чөнки шушы «Адымнар» мәктәбендә практика бар бит. «Әгәр практика булмаса, андый тәкъдим дә тумас иде», — диде. Аның фикеренчә, бәлки, кичен әти-әниләр мәктәптә укыганда, балалар түгәрәкләрдә шөгыльләнерлек итеп оештырыргадыр. «Бу системаны уйларга кирәк», — диде.

Татарстан мәгариф һәм фән министры урынбасары Минзәлия Закирова Туган телләр һәм халыклар бердәмлеге елында балалар бакчаларының аеруча игътибар таләп итүен әйтте.

— Тел мохитен киңәйтү һәм инновацион технологияләрне гамәлгә кертү максатыннан, республика балалар бакчаларына әдәбият, өстәл уеннары һәм туган тел кабинетлары өчен 17,8 млн сумлык интерактив җиһазлар сатып алынды. Интерактив уеннар ярдәмендә, 1 сыйныфка кергән балалар телне шомарак белер дип уйлыйбыз, — дип әйтте.

Министрлык Татарстан халыклары ассамблеясе белән берлектә якшәмбе мәктәпләре четәрен киңәйтергә җыена. Бүген 42 якшәмбе мәктәбендә 25 милләт теле һәм мәдәнияте өйрәтелә. «Күп милләтле якшәмбе мәктәпләрен тагын кайсы муниципалитетларда ачып булуны сөйләштек. Мәктәпләрдә укыту рус, татар, чуваш, удмурт, мари телләрендә алып барыла», — диде Минзәлия Закирова.

Айдар Шәмсетдинов Россия Федерациясендәге телләрне мөмкин кадәр саклап калырга кирәклеген ассызыклады. ЮНЕСКО тарафыннан 2500 тел куркыныч астында дип игълан ителгән. Узган атнада Удмуртия делегациясе килгәнен искәртте. «Алар 1-2 классларда удмурт телендә укытуны торгыза алуларына ихлас сөенә», — диде. Ул  мультилингваль белем бирү технологияләренең мөһимлеген билгеләп узды.

— Телләрне өйрәнү — ул телне көндәлек практикада да куллану дигәнне аңларга кирәк. Әгәр кулланмыйбыз икән, кирәкмәгән багаж булып, безнең артыбызда кала. Безнең уку планында шулай: инглиз, татар телендә дә дәресләр үткәрелә.

Татар телендә бик күп дәреслекләр яңадан чыгарылды. Беренче тапкыр 1978 елдан башлап, Рөстәм Нургалиевич ярдәме белән математика, география, биология, ИЗО, технологиядән инглиз телендә дәреслекләр чыгарылды. Аннары бала шул телдә фикер йөртергә өйрәнә. Кызганыч, соңгы елларда доминанта БДИ барлыкка килгәч, укыту телләре юкка чыга башлады. Милли мәктәпләрдә дә телне формаль укытуга калды. Без һәр тел гамәлдә булсын өчен тырышабыз.

Тел балаларның көндәлек тормышында булырга тиеш. Бездә 3 меңгә якын бала, 6 меңләп әти-әни, 12 мең әти-әни дигән сүз. Инстаграмда да 12 мең язылучы. Төрле телләрдә чаралар барышына хәзер бөтенесе күнекте кебек. Әле Инстаграмны башлаганда гына «Ник сез татарча?» яки «Ник русча язасыз?» дип әйтүчеләр бар иде. Хәзер барлык телләргә тигез караш. Татар чарасы уза икән, аннан соң русчасы да, инглизчәсе дә уза, — диде.

Директор депутатларга мөрәҗәгать итеп, фәнни-гамәли конференция уздыруны хуплауларын сорады.

— Укучылар һәм укытучылар конференциясе булачак. «Многообразие и диалог культурно-языкового наследия как основа социального согласия и глобального партнерства» дип исемләнә. Россиянең төрле төбәкләре вәкилләре дә җәлеп ителсен иде.

Конференцияне Мәгариф һәм фән министрлыгы һәм КФУ гамәлгә куяр дип ышанабыз. Бу Россиянең педагогик берләшмәсенә һәм укучыларга бу идеяне Россиянең бөтен киңлегенә үткәрергә мөмкинлек бирәчәк, — дип конференцияне ел саен үткәрергә тәкъдим итте.

«Адымнар — белемгә һәм килешүгә юл» мәктәбендә попечительләр советы булдырырга телиләр. Аның рәисе итеп Татьяна Ларионова тәкъдим ителде. Юридик зат буларак мәктәпнең үз попечительләр советы була ала. Айдар Шәмсетдинов берләшмә депутатларыннан Ларионованы билгеләү идеясен хуплауларын сорады.

Фикер алышу барышында хезмәт предприятиеләре шефлыгы буенча да мәгълүмат таратырга кирәклеге әйтелде. «Татнефть», РИТЭК ел саен ниндидер бәйгеләр оештырып торалар, грантлар бирәләр. Бу ел тематикасы белән бәйле призлар булса да, яхшы булыр иде», — диде Татьяна Ларионова.

Депутатлар балалар арасында, Туган тел елы уңаеннан, төрле иҗади бәйгеләрне уздыруны тәкъдим итте. Әйтик, халык биюе, халык кухнясы буенча конкурслар. «Кызганыч, бәйгеләр рус телендә генә бара. Алдагы конкурсларны рус мәктәпләрендә татарча үткәрү бурычын куям», — диде депутат Ольга Воронова.

Мәгариф, мәдәният, фән һәм милли мәсьәләләр комитеты рәисе урынбасары Людмила Рыбакова татар теле генә түгел, Халыклар бердәмлеге елы булгач, чуаш, мордва, удмурт, мариларны да онытмаска кирәк, диде. 27 муниципаль берәмлектә этномәдәни компонентлы 132 мәктәп. 88 чуваш, 24 удмурт телле мәктәп, 16 мари, 3 мордва телле мәктәп. «Бу мәктәпләр әдәбият булмаудан интегә, дәреслекләре аз, аларны вакытлы матбугатка яздырмыйлар», — диде.

Дәүләт Советы сСекретаре Лилия Маврина этномәдәни компонентлы мәктәпләрне дәреслекләр белән тәэмин итү өчен, Халыклар дуслыгы йортлары һәм төрле халыкларның милли-мәдәни автономияләре арасында багланышлар булсын иде дигән тәкъдимен җиткерде.

— Баланы милли традицияләргә кызыксындыру гаиләдә нәрсә күреп үсүенә карый. Мәсәлән, минем өчен туган тел - минем белән әти-әниләр сөйләшкән тел. Әнием татар, әтием рус. Әти-әниләр минем белән русча сөйләште, мин үзем татар, ләкин туган телем рус теле. Туганнарым татарча сөйләшкәч, бераз татар телен дә беләм.

Балалар балачактан үз милләте белән горурлансын өчен, ата-аналарны җәлеп итәргә кирәк, — диде ул.

Лилия Маврина татарча уку буенча баннерлар турында да фикерен әйтте: «Татар телен өйрәнү буенча баннерлар барлыкка килсә, башка милләтләр дә туган телләрен өйрәнү турында уйлый башлар иде».

Татар мәктәпләре арасында үзара тәҗрибә алмашу кирәклеген дә билгеләп узды.

● 25 февраль 

Дәүләт Советы Рәисе Фәрит Мөхәммәтшин эш сәфәре белән Лениногорскида булды, анда ул 2020 елда муниципалитетның социаль-икътисади үсеше нәтиҗәләренә багышланган район Советы утырышында катнашты. Визит барышында парламент башлыгы капиталь ремонттан соң балалар поликлиникасын ачу тантанасында катнашты, шулай ук орлык чистарту заводында булды.

Фәрит Мөхәммәтшин билгеләп үткәнчә, Лениногорск районы, нефть чыгаруның  "чишмә башы" буларак Татарстанның социаль-икътисади үсешенә зур өлеш кертә, күп кенә республика программаларын һәм илкүләм проектларны гамәлгә ашыруда актив катнаша.

"Миллиардлар сумнар социаль инфраструктура төзелешенә, иҗтимагый киңлекләр булдыруга юнәлдерелде. Барлык муниципалитетлар, шул исәптән Лениногорск районы да бу процесска актив кушылды», - дип басым ясады ул.

ТР Дәүләт Советы Рәисе узган ел нәтиҗәләре буенча, муниципаль берәмлекләрнең социаль-икътисади үсеше рейтингында Лениногорск районы, 9 позициясен югалтып, 45 тән 21 урынны яулавына игътибарны юнәлтте. Фәрит Мөхәммәтшин муниципалитет җитәкчелегенә булган резервларны эшкә җигәргә, инвесторларны җәлеп итәргә кирәк дип саный. Моның өчен районда барлык шартлар да тудырылган, шул исәптән үсеш алган инфраструктуралы 6 сәнәгать мәйданчыгы бар.

«Районда эшкуарлар белән эшләүнең яхшы формалары табылган. Әмма инвесторларны активрак эзләргә һәм сәнәгать җитештерүе күләмнәрен киметмәс өчен сәнәгать мәйданчыкларын йөкләргә кирәк», - диде ул.

Парламент башлыгы билгеләп үткәнчә, муниципалитетның төзелеш, сәнәгать җитештерүе, авыл хуҗалыгы өлкәсендә гаять зур резервлары бар, "алар киләсе 2021 елга ышаныч белән карарга һәм үз үсешендә яңа ыргылыш ясарга мөмкинлек бирәчәк".

«Кайбер кыенлыкларга карамастан, без шәхси ярдәмче хуҗалыкларга, яшь фермерларга финанс ярдәме күрсәтү буенча барлык проектларны диярлек саклап кала алдык. Узган ел без бу максатларга 23 миллион сумнан артык акча җибәрдек, - диде Фәрит Мөхәммәтшин. - Быел авыл халкының эшлекле активлыгын күтәрүнең төрле программалары буенча катнашучылар даирәсен һәм санын арттырырга кирәк».

Район башлыгы Рәгать Хөсәенов үзенең докладында 2020 ел нәтиҗәләре буенча районның тулаем территориаль продукты 87 млрд. сумнан артык яисә 2019 ел белән чагыштырганда  95,2% тәшкил итте, дип билгеләп үтте. ТТП үсеше темпларының кимүенә, барыннан да элек, дөнья базарында нефтькә ихтыяҗның кискен кимүе һәм бәяләрнең төшүе, шулай ук продукцияне төяп җибәрүне тәэмин иткән кайбер эре предприятиеләрнең банкротлыгы йогынты ясаган, бу үз чиратында эшсезлекнең артуына китергән.

Нефть тармагында оптимальләштерү процесслары сизелерлек борчу тудыра, дип ассызыклады Рәгать Хөсәенов һәм республика һәм «Татнефть» ГАҖ җитәкчелегенә Лениногорск территориясендә гамәлдәге сәнәгать предприятиеләрен саклап калуны сорап мөрәҗәгать итте.

2020 елда 4,5 мең тонна терлек һәм кош ите, 15,5 мең тонна сөт җитештерелгән. Эре мөгезле терлекләрнең баш саны 3 мең башка кимүгә бәйле рәвештә, югары технологияле җитештерүне гамәлгә кертү һәм булган матди-техник базаны камилләштерү юлы белән җитештерү күрсәткечләрен арттыру бурычы куелган.

Сәламәтлек саклау өлкәсендә эшләрнең торышы турында сөйләгәндә, район башлыгы «Татнефть» ГАҖ генераль директоры Наил Магановка коронавирус белән көрәш чорында медицина хезмәткәрләрен 13 миллион сумга шәхси саклану чаралары, транспорт бокслары, ягулык-майлау материаллары белән тәэмин итүләре өчен рәхмәт белдерде. Медицина кадрларын җәлеп итү эше дәвам итә, узган ел 9 табиб эшкә кабул ителгән, ә быел тагын 10 белгеч килү планлаштырыла, аларга торак бүлеп биреләчәк.

Соңыннан парламент җитәкчесе Лениногорскиның аеруча тырыш халкына дәүләт һәм ведомство бүләкләрен тапшырды.

Район сессиясе башланганчы Фәрит Мөхәммәтшин балалар поликлиникасын ачу тантанасында катнашты, анда капиталь ремонт үткәрелгән, аерым алганда, эчке эшләр башкарылган, сантехник приборлар, эчке инженерлык челтәрләре алыштырылган, тәрәзә һәм ишек блоклары алыштырылган. Поликлиникада рентген аппараты урнаштырылган. Җиһазларны ремонтлауга һәм сатып алуга 47 миллион сумнан артык акча җибәрелгән.

«Бу район халкы өчен күптән көтелгән вакыйга. Хәзер учреждениене кадрлар, табиблар белән туплау, үсеп килүче буын сәламәт һәм ныклы булсын өчен барысын да эшләү бурычы тора", - дип белдерде ул.

ТР Дәүләт Советы Рәисе агропром системасында эшләүче сәнәгать предприятиесе - күпьеллык үләннәр орлыкларын чистарту заводы эшчәнлеге белән танышты, анда җитештерү тулысынча автоматлаштырылган. Сәгатенә өч тонна күпьеллык үләннәрнең орлыклары сортларга бүленә. Завод республиканың көньяк-көнчыгыш фермерларына орлыкларны чистарту буенча хезмәт күрсәтә. 4 ай эчендә, ягъни җитештерүне эшләтеп җибәргәннән бирле, 500 тоннадан артык орлык эшкәртелгән.

Предприятиедә шулай ук сөрү җирләреннән ташлар җыю өчен билгеләнгән махсус техника җитештерү җайга салынган, бу җирләрне эшкәртү процессын җиңелрәк һәм аз чыгым  белән башкарырга мөмкинлек бирә.

● 25 февраль 

ТР Дәүләт Советы Рәисе урынбасары, Татарстан Президенты каршындагы Татар телен саклау һәм үстерү мәсьәләләре комиссиясе рәисе Марат Әхмәтов Теләче районында зональ очрашу үткәрде. Берничә район башлыклары, мәдәният һәм мәгариф бүлекләре җитәкчеләре катнашында уздырылган очрашуда ул татар телен саклауда район җитәкчеләренең игътибар үзәгендә мәгариф оешмалары булырга тиешлеген әйтте.

Татар телен саклау һәм үстерү мәсьәләләре комиссиясе оешкач, аның рәисе Марат Әхмәтов ярты ел элек район башлыкларына татар телен үстерү буенча җитди бурычлар куйган иде. Бүгеннән ул район башлыклары белән икенче кат зональ очрашулар башлап җибәрде. Бу юлы аңа старт Теләчедә бирелде.

«Безнең беренче очрашудан соң уку елы башланыр алдыннан әти-әниләр белән эшләргә вакыт калмаган иде. 2021-2022 уку елында без бу мәсьәләгә бик җитди игътибар бирәчәкбез. Атна саен Татарстан Президентына районнар буенча аналитик материал тапшырылачак», — диде Марат Әхмәтов район башлыкларына.

Комиссия рәисе район башлыкларына татар телен үстерү мәсьәләләре буенча турыдан-туры җитәкчелек итәргә кушты.

«Әгәр дә балалар бакчаларында татар төркемнәре оештыра алмасак, башлангыч сыйныфларда татар телендә белем бирә алмасак, бигрәк тә район үзәкләрендә һәм шәһәрләрдә, безнең калган бөтен эшчәнлегебезнең нәтиҗәсе югары булмаячак. Безнең төп юнәлеш — мәктәп һәм балалар бакчасы, әти-әниләр белән эшләү булырга тиеш», — диде ул.

Марат Әхмәтов татар телен саклау һәм үстерү мәсьәләләре буенча бурычларны республиканың бөтен районнарына бертөрле куеп булмаячагын аңлатты. «Казан арты районнарына ныграк таянырга өметләнәбез. Әлки, Тәтеш, Спас, Аксубай һәм башка бик күп районнарда бу мәсьәләне кузгату күпкә авыррак һәм каршылыклырак. Республика районнары тормышы бик төрле», — диде ул.

● 26 февраль 

"Бердәм Россия" Бөтенроссия сәяси партиясенең Татарстан төбәк бүлеге башкарма комитетында хатын-кыз депутатларның  "Мәрхәмәт- Милосердие" берләшмәсе утырышы узды, анда "Сугыш хатын-кыз йөзле була алмый" социаль-гуманитар проектының икенче этабын гамәлгә ашыру мәсьәләләре каралды. Сораулар буенча фикер алышуда Дәүләт Советы, Казан шәһәр Думасы депутатлары һәм муниципаль районнар советлары катнашты.

Утырыш башында Дәүләт Советы Рәисе урынбасары, «Мәрхәмәт-Милосердие» хатын-кыз депутатлар берләшмәсе җитәкчесе Татьяна Ларионова билгеләп үткәнчә, Бөек Ватан сугышында катнашучыларга һәм тыл хезмәтчәннәренә һәрьяклап ярдәм күрсәтү мәсьәләләре барлык дәрәҗәдәге хатын-кызлар берләшмәләренең игътибар үзәгендә кала. "Татарстанда ялгыз хатын-кызларны тәрбияләү программасы гамәлгә ашырыла, - диде ул. - Безнең уртак бурычыбыз - сугышта катнашкан барлык хатын-кызларны һәм тыл хезмәтчәннәрен әлеге программа белән тәэмин итү".

Республикада "Сугышның хатын-кыз йөзле була алмый" проектын гамәлгә ашыру турында мәгълүматны ТР Хезмәт, мәшгульлек һәм социаль яклау министры урынбасары Юлия Абдреева тәкъдим итте. Аның сүзләренә караганда, 2020 елда 1941-1945 еллардагы Бөек Ватан сугышы тылында хезмәт итүче ялгыз һәм ялгыз яшәүче хатын-кызларны озак вакыт тәрбияләү системасы республиканың 13 муниципаль районын үз эченә алган. "2019 елда 1638 гражданга социаль ярдәм күрсәтелде, ә 2020 елда социаль хезмәт күрсәтүче кешеләр саны 3682 кешегә җитте, - дип билгеләде Юлия Абдреева. - Шуларның 563 е - ялгызларны озак тәрбияләү программасы буенча, 358 е тылда эшләүче".

Ютазы муниципаль районының "Сугыш хатын-кыз йөзле була алмый" социаль-гуманитар проектының икенче этабы кысаларында тыл хезмәтчәненең "истәлекләр дәфтәре" төзү тәҗрибәсе белән район хатын-кыз депутатлары берләшмәсе җитәкчесе Рәмзия Дәүләтханова уртаклашты.

Апас муниципаль районының хатын-кыз депутатлар берләшмәсе җитәкчесе Гүзәлия Зыятдинова утырышта катнашучыларга район социаль челтәрләрендә һәм массакүләм мәгълүмат чараларында Бөек Ватан сугышы елларында хатын-кызларның хезмәт батырлыкларын яктырту турында сөйләде.

"Сугыш хатын-кыз йөзле була алмый " проектын гамәлгә ашыру буенча кайбер муниципаль районнарның уңай тәҗрибәсен билгеләп үтеп, Татьяна Ларионова шәһәр округларының һәм муниципаль районнарның җирле үзидарә органнары депутатларына Бөек Ватан сугышында һәм тылда катнашучыларга лаеклы ярдәм күрсәтү эшен көчәйтергә чакырып мөрәҗәгать итте. "Алар турында бәйрәмнәрдә генә түгел, көн саен кайгыртырга кирәк, - дип билгеләде ул. - Аларга ярдәм итү, алар турында сөйләү, аларның батырлыгы - һәрберебезнең бурычы. Без моны эшләргә тиеш, һәм без моны булдырабыз".

● 26 февраль 

Республика мәктәпләрендә сәламәтлегенә бәйле рәвештә төрле медицина төркемнәренә караган балалар өчен физкультура белән шөгыльләнүне оештыру мәсьәләләре турында бүген "түгәрәк өстәл" утырышында фикер алыштылар, аның инициаторы булып Социаль сәясәт комитеты әгъзалары һәм РФ ФҖ Дәүләт Думасы депутаты Ольга Павлова чыгыш ясады. Сөйләшүгә республиканың профильле министрлыклары һәм ведомстволары, фәнни һәм педагогик бергәлек, җәмәгать оешмалары вәкилләре, кайбер мәктәпләрнең физкультура укытучылары чакырылган иде.

“Бүген безнең мәктәпләрдә булган программа, нигездә, сәламәт балаларга юнәлтелгән, әмма соңгы вакытта “махсус” физкультура дәресләренә мохтаҗ балалар саны арта”, - дип билгеләде Социаль сәясәт комитеты рәисе Светлана Захарова. Аның әйтүенчә, бүгенге очрашу - зур сөйләшүнең башы гына, аның нәтиҗәләре буенча рекомендацияләр һәм конкрет тәкъдимнәр эшләнәчәк.

"Россия Президенты тарафыннан билгеләнгән бурыч шул – ил халкының 50%ы физик культура һәм спорт белән шөгыльләнергә тиеш, ә 2030 елга - 70%, - дип искәртте Ольга Павлова, - нәкъ менә балаларга мәктәп яшендә сәламәтлек, димәк, тормыш сыйфаты, уңышка ирешү мөмкинлеге салына. Безгә физик тәрбия бирү мәсьәләсен яңадан карарга кирәк. Физик культура белем бирү процессының читендә була алмый".

Ольга Павлова физик культура дәресләре вакытында "урындыкта утыручы" яисә рефератлар белән калдырган дәресләрен ябучы балалар булмаска тиеш, дип саный.

Бүгенге көндә Татарстанда 1403 гомуми белем бирү оешмасы эшли. Республикада физкультура белән шөгыльләнү өчен яхшы инфраструктура булдырылган, мәктәпләрдә 1416 спорт залы эшли, волейбол һәм баскетбол мәйданчыклары, футбол кырлары, чаңгы трассалары һ.б.  Физкультура белән шөгыльләнүнең төп төркемнәрендә 330 мең кеше укый, әзерлек төркемнәрендә - 104 мең кеше, махсус группаларда - 15 мең кеше.

Төп медицина төркемендә сәламәт укучылар шөгыльләнә. Әзерлек медицина төркемендә авырулар барлыкка килү куркынычы төркеменә керүче яки физик яктан аз әзерле укучылар шөгыльләнә. Махсус медицина төркемендә төрле авырулары булган укучылар шөгыльләнә.

Республика мәгариф һәм фән министры урынбасары Алсу Әсәдуллина билгеләп үткәнчә, республиканың 82 гомуми белем бирү оешмасында махсус медицина төркеменә кертелгән балалар өчен өстәмә дәресләр оештырылган, шуларның 21 мәктәбе - Казанда. Казанның биш мәктәбендә 10 махсус медицина төркеме оештырылган. Анда атнага ике мәртәбә махсус әзерлек узган укытучылар тарафыннан дәресләр үткәрелә.

Шулай ук аерым мәктәпләр дә бар, мәсәлән, Буа шәһәренең М.М. Вахитов исемендәге гимназиясендә хореография залында укучыларның физик үсеше буенча коррекцион чаралар кысаларында дәвалау физкультурасы буенча махсус дәресләр оештырыла. 4-5 сыйныфта укучы акылы җиңелчә зәгыйфь балалар белән атнага 1 сәгать, акыл зәгыйфьлеге шактый булганнар белән атнага 2 сәгать, 8 сыйныфта укучы акылы зәгыйфь балалар белән атнага 1 сәгать. Дәресләрне Буа район үзәк хастаханәсенең дәвалау физкультурасы (ЛФК) инструкторы алып бара.

Мамадыш районында “Квантум” балалар иҗат үзәгендә медицина белеме булган өстәмә белем бирү педагогларын җәлеп итеп, ЛФК төркемнәре эше оештырылган. Дәресләр умыртка баганасы кәкерәйгән башлангыч сыйныф укучылары өчен үткәрелә.

Чистай шәһәренең 3 нче гимназиясендә 1-4 нче сыйныфларның 28 укучысы терәк-хәрәкәт аппаратын дәвәлау физик культурасы белән шөгыльләнә. Юнәлешне балалар поликлиникасының табиб-ортопеды бирә, гимназиянең медицина хезмәткәре төркемнәр формалаштыра. Гимназиянең ЛФК инструкторы, диагноз буенча, күнегүләр комплексы үткәрә. ЛФК табибы ай саен дәвалау физкультурасы күнегүләрен дәвам итү яки гамәлдән чыгару буенча киңәшләр бирә.

«Шулай итеп, республика мәктәпләрендә укучылар белән эш алып барыла, ләкин, кызганычка каршы, бу эшкә бертөрле якын килү юк, һәр муниципалитет үз алымнарын эзли», - дип йомгаклады сүзен Алсу Әсәдуллина. Проблема махсус төркемнәрдә эшләүче педагогларның квалификациясе белән дә бәйле.

"Физкультура дәресләре - шундый ук предметлы дисциплина, һәм безнең мәктәп укучыларын аны өйрәнү мөмкинлегеннән мәхрүм итәргә ярамый", - бу хакта бүген "түгәрәк өстәл"дә катнашучыларның күбесе сөйләде. Моның өчен программалар һәм кадрлар кирәк. Физкультурадан азат итү - әле предметтан баш тартырга сәбәп түгел. Өстәвенә, дөрес эшләнгән физик культура комплекслары, шул исәптән, дәвалау эффектын да күрсәтергә сәләтле. "Бездә бит кайчак балага теге яки бу медицина төркеменә нинди диагноз белән кертү турында бәяләмә бирелүен аңлау юк, - дип киңәш итте физик культура укытучылары, - ә диагнозны язып кына калмыйча, тәкъдим ителә торган физик күнегүләр комплексын да, медицина каршылыгы исемлеген дә язарга кирәк булыр иде".

Түгәрәк өстәл кысаларында Татарстан Республикасы Сәламәтлек саклау министрлыгының мәгариф оешмаларында медицина ярдәме буенча баш штаттан тыш белгеч Альмира Мостафаева, КФУ физик культура, спорт һәм дәвалау физик культура теориясе һәм методикасы кафедрасы профессоры Ринат Абзалов, «Идел буе дәүләт физик культура, спорт һәм туризм академиясе»нең адаптив физик культура һәм тормыш иминлеге кафедрасы мөдире Лариса Парфенова, Казан шәһәре Идел буе районының «Фарватер» 78 нче лицее» директоры Әлфия Урманчеева үзләренең тәкъдимнәрен әйттеләр.

"Түгәрәк өстәл"гә йомгак ясап, Светлана Захарова ассызыклаганча, бүген булган проблемалар турында беренче фикер алышу гына узды, һәм хезмәттәшләрен социаль сәясәт комитеты адресына үз тәкъдимнәрен җибәрергә чакырды. Сәламәтлеге төрле медицина төркемнәренә караган балалар өчен физик культура белән шөгыльләнүне оештыру мәсьәләләре профильле комитет утырышларының берсендә каралырга тиеш.

● 26 февраль 

ТР Дәүләт Советы Рәисе Фәрит Мөхәммәтшин эш сәфәре белән Ютазы районында булды, анда ул 2020 ел нәтиҗәләре буенча район Советы утырышында катнашты. Парламент җитәкчесе сәфәр барышында берничә предприятиедә һәм социаль объектларда булды.

Фәрит Мөхәммәтшин 2020 ел нәтиҗәләре буенча муниципалитетларның социаль-икътисади үсеше рейтингында Ютазы районының 45 нче урыннан 30га күтәрелүенә игътибар итте.

«Оешуының 30 еллыгын билгеләп үтәргә җыенучы әлеге яшь район конкуренция шартларында актив үсә. Аңлашыла ки, 2020 елның пандемия белән бәйле кыенлыклары аны да читләтеп узмаган. Инициатива, инвесторлар эзләү, сәүдә-сәнәгать мәйданчыкларын үстерү, бизнес өчен яңа үсеш нокталары булдыру - республика Президентын барлык районнар алдына куйган бурычы. Мин районның яңа производстволарын карадым һәм үз эше белән шөгыльләнүче яшь кешеләрнең булдыклылыгына ышандым. Күп эшләр башкарылган, әмма җитди эшләргә кирәк булган резервлар да бар", - дип басым ясады ул.

Парламент җитәкчесе муниципалитетның торак төзү буенча 30 урында торуын, узган елда нибары 15 мең квадрат метр гына файдалануга тапшырылуын белдерде. Фәрит Мөхәммәтшин муниципалитет җитәкчелегенә барлык торак программаларына да  катнашырга тәкъдим итте. Сүз, аерым алганда, шәхси торак, социаль, авыл ипотекасы турында бара. Бу бурычны хәл итү районга кирәкле белгечләрне җәлеп итәргә мөмкинлек бирәчәк, дип басым ясады Дәүләт Советы Рәисе.

«Торак төзү - Татарстан Президенты республика алдына куйган өстенлекле бурычларның берсе. Сез барлык республика һәм федераль программалар буенча торак төзелеше күләмнәрен арттырырга тиеш», - диде ул.

Утырышта сүз укучыларны кайнар ризык белән тәэмин итү турында барды. Февральдә Биектау районында узган Татарстан Дәүләт Советы Президиумының күчмә утырышы бу нисбәттән фикер алышуга багышланган иде. Фәрит Мөхәммәтшин билгеләп үткәнчә, проблемаларны системалы рәвештә хәл итәргә кирәк. Ул бу мәсьәләне муниципаль депутатлар контроленә алырга чакырды. 

Халыкның кимүе, районда демографик хәлнең начарлануы зур борчу тудыра, дип басым ясады Фәрит Мөхәммәтшин, моңа узган ел шулай ук коронавирус пандемиясе йогынты ясады. Бу чир белән көрәштә халыкны вакцинацияләү җитди роль уйнарга тиеш, дип саный ул.

Район башлыгы Аяз Шәфигуллин үз докладында билгеләп үткәнчә, 2020 ел нәтиҗәләре буенча тулаем территориаль продукт күләме, 2019 ел дәрәҗәсенә булып, 8,2 млрд. сум тәшкил иткән, Икътисад үсешенә төп өлешне сәнәгать җитештерүе һәм авыл хуҗалыгы керткән, алар көче белән  4,8 млрд. сумлык продукция җитештерелгән.

«Районда 563 үзмәшгуль кеше теркәлгән, 2020 ел башы белән чагыштырганда аларның саны 237 гә артты. Бүгенге көндә районның һәр 36 кешесе үзенә эшли. Узган ел алардан ярты миллион сумнан артык салым керде, бу 2019 елга караганда 6 тапкырга диярлек күбрәк", - дип хәбәр итте Аяз Шәфигуллин.

Мәгариф системасын үстерү турында сөйләгәндә, ул Урыссуда 7 мәктәпкәчә белем бирү учреждениесе эшләвен билгеләп үтте, шуларның берсе авария хәлендә. Аяз Шәфигуллин Фәрит Мөхәммәтшиннан яңа балалар бакчасы төзелешенә акча бүлеп бирүдә ярдәм итүен сорады.

Башлыкны шулай ук соңгы вакытта яшь парларның Башкортстан территориясендә урнашкан Октябрьский шәһәрендә никахларын ешрак теркәве борчый, бу районда аерым бина булмау белән бәйле. Аяз Шәфигуллин ЗАГС бүлеге җитәкчесенә үз районында никахлашу тантанасын үткәрүнең җәлеп итүчәнлеген арттырырга кушты. Моннан тыш, район музее булдыру мәсьәләсе дә ачык кала.

Эш сәфәре барышында Фәрит Мөхәммәтшин Ютазы урта гомуми белем бирү мәктәбендә булды. Бүген монда агач һәм куак үсентеләре үстерү буенча биология классы өчен лаборатория ачылган. Хәзер “Мәктәп урманчылыгы” отрядында торучы укучылар җиләк-җимеш куакларын һәм чәчәкләрне микроклональ үрчү белән актив шөгыльләнәчәк. Проект «Татнефть» компаниясе тарафыннан гамәлгә ашырылган. Дәүләт Советы Рәисе нефтьчеләр ярдәме белән «зур фән авыл гомуми белем бирү мәктәпләренә дә керә» дип билгеләп үтте. Шунысын да билгеләп үтәргә кирәк, үстерелгән продукцияне мәктәп укучылары сатачак, шуның белән мәгариф учреждениесенең бюджетын тулыландырачак.

Аннары Фәрит Мөхәммәтшин «Урыссу» сәнәгать паркы эшчәнлеге белән танышты, анда 18 резидент эшчәнлек алып бара. Дәүләт Советы Рәисе катнашында "РЕГИОНЭЛЕКТРО" предприятиесе ачылу булды, анда электр техник җиһазлары җитештереләчәк.

Сәнәгать паркы территориясендә шулай ук Израиль технологияләре буенча җиләк үстерелә торган теплица да урнашкан. Елына 6,8 мең куак 4,7 тонна җиләк җыю планлаштырыла.

26 февраль
Дәүләт Советында “Татарстан Республикасында экологик, авыл һәм сәнәгать туризмын үстерү” дигән түгәрәк өстәл узды. Аны ТЯГ депутат төркеме һәм “Татарстан - яңа гасыр” иҗтимагый хәрәкәте оештырды. 

Туристлык мәсьәләләре турында фикер алышу биш юнәлеш буенча барды: экотуризмны үстерү трендлары, экологик проблемалар, авыл туризмын оештыру, сәнәгать туризмы һәм актив ял оештыру. "Түгәрәк өстәл" модераторы булып ТЯГ иҗтимагый хәрәкәт башкарма комитеты рәисе Алсу Тарханова чыгыш ясады.

"Казанга гына да ел саен 3 млн. турист килә, ә инде дөнья практикасын алсак, күп кенә Европа илләрендә туризм тармагы бюджет барлыкка китерүчеләрдән санала, - дип ассызыклады "ТЯГ" депутат төркеме җитәкчесе Артур Габделҗанов, утырышны ачып, - безнең илдә һәм республикада туризм үсә, әмма бу процессны аккумуляцияләгән драйвер җитми. Бездә бу юнәлештә эшләү өчен мөмкинлекләр зур".

Артур Габделҗанов әйтүенчә, республика әлегә авыл, экология һәм сәнәгать туризмын үстерүдә артта кала. Әлеге юнәлешләрдә концентрация социаль-икътисадый үсешнең яңа векторын булдырачак, яңа эш урыннары оештырачак, эшкуарлык үсеше, хезмәт ресурсларын һәм белгечләрне җәлеп итү өчен этәргеч булачак, традицияләр һәм һөнәрчелек үсешенә уңай йогынты ясаячак, дип ышана “ТЯГ” депутат төркеме җитәкчесе.

Татарстанда туризмны үстерү стратегиясен гамәлгә ашыру һәм 2021 елга туризм тармагы бурычлары турында Туризм буенча Татарстан Республикасы Дәүләт комитеты рәисе Сергей Иванов сөйләде. Якын араларга төп бурыч буларак, ведомство туристлар агымын арттыруны, шулай ук вакыйгалы туризм үзәге буларак Татарстан брендын формалаштыруны куя. Моннан тыш, Сергей Иванов фикеренчә, шифаханә-курорт туризмы блогын көчәйтергә кирәк. Хәзерге вакытта бу аеруча актуаль, бигрәк тә COVID кичергән кешеләр өчен.

Түгәрәк өстәл эшендә катнашучылар фикеренчә авыл туризмын үстерү проблемаларын хәл итү өчен дәүләт ярдәме һәм гамәлдәге законнарны камилләштерү мәсьәләләрен хәл итәргә кирәк. Татарстан Республикасы авыл хуҗалыгы һәм азык-төлек министры урынбасары Ришат Хәбипов әйтүенә караганда, хәзерге вакытта авыл туризмын үстерү өчен республика бюджеты хисабына фермерларга грант ярдәме күрсәтелә. Бу өлкәдә төп мәсьәләләрнең берсе - инфраструктураны үстерү.

Экология, табигатьтән файдалану, агросәнәгать һәм азык-төлек сәясәте комитеты рәисе урынбасары Таһир Һадиев экологик туризмны үстерү өчен норматив база булдыру мәсьәләләренә тукталды. Ул билгеләп үткәнчә, Татарстан Президенты Рөстәм Миңнехановның Дәүләт Советында экологик һәм авыл туризмының сынау проектын эшләү буенча йөкләмәсен үтәү йөзеннән ведомствоара эшче төркем төзелгән, аны Дәүләт Советы Рәисе урынбасары Марат Әхмәтов җитәкли. Эш төркеме әгъзалары проектка кергән берничә муниципаль районны йөреп чыккан. Проблемалар бар җирдә дә уртак: мәдәни-тарихи объектлар потенциалы җитәрлек дәрәҗәдә гамәлгә ашырылмаган, тулаем туристлык инфраструктурасының үсеш дәрәҗәсе түбән, танылган бренд булмау, туризм өлкәсендә квалификацияле кадрлар җитмәү, инвестицияләр күләме җитәрлек булмау, туризм өлкәсендә эшкуарлык эшчәнлеге белән шөгыльләнергә теләүче авыл җирлегендә яшәүчеләргә ярдәм итүнең махсус программалары булмау.

Шуңа да карамастан, республикада авыл территорияләрендә гамәлгә ашырылган проектларның үрнәк мисаллары бар инде. Шундый проектлар арасында Таһир Һадиев Ямаширмә авылында Әхмәт Котдусовның ел саен 8 меңгә якын кеше йөри торган "Татар страусы" фермасын, шулай ук Арча районында Кыш Бабай һәм Кар Кызы резиденциясе булган "Тревел Эндвок" компаниясе проектын атады (проект ел саен 10 меңнән артык туристны җәлеп итә). «Аларның уңышлы эшчәнлеге туристлар санының ел саен 10-15 %ка артуын тәэмин итә», - дип басым ясады депутат.

Таһир Хадеев әйтүенчә, иң мөһиме  - туристларны үз районнарына җәлеп итүдә, туризм өлкәсендә бизнес үсешендә кызыксынучы кешеләрне табу. Һәр территориядә эчке туризмнар агымын булдыру. «Монда аеруча Саба районы тәҗрибәсен билгеләп үтәсем килә, анда эшләнгән туристик маршрутлар башта район халкы тарафыннан сынап каралды», - диде профильле комитет рәисе урынбасары.

«Татарстанның авыл җирлеге бик күптөрле, әмма хәзерге вакытта авыл территорияләре төшенчәсенең канун ягыннан ныклыгы юк, - дип дәвам итте депутат, - Россия Федерациясе Хөкүмәтенең 2012 елның 14 июлендәге 717 номерлы ведомство максатчан программасы расланды, шул ук вакытта әлеге программаларда авыл туризмы авылда эшчәнлек төре буларак кермәгән».

«Без әле юлның башында гына, - дип билгеләп үтте Дәүләт Советы депутаты Марат Галиев, фикер алышуга йомгак ясап, - закон чыгару характерындагы киртәләр бар. Мәсәлән, авыл хуҗалыгы җирләрен авыл туризмы белән бәйле рәветә үзгәртү процессы федераль Шәһәр төзелеше кодексы нигезләмәләре аркасында кыенлаша. Әмма авыл туризмын үстерү - перспективалы эш».

«Түгәрәк өстәл» эшендә республиканың закон чыгару  һәм башкарма хакимияте органнары, мәгариф һәм фәнни учреждениеләр, иҗтимагый берләшмәләр, туристлык бизнесы вәкилләре, муниципаль берәмлекләр, авыл хуҗалыгы предприятиеләре җитәкчеләре һәм белгечләре, блогерлар катнашты.

"Түгәрәк өстәл"дә катнашучылар республикада туризм үсешен хокукый, оештыру-методик, кадрлар, финанс һәм мәгълүмати-консультация белән тәэмин итү буенча беренче чираттагы чаралар комплексын эшләргә тәкъдим иттеләр. «Түгәрәк өстәл» резолюциясендә билгеләнгән тәкъдимнәр арасында - эчке туризмның интерактив картасын булдыру, туризмны үстерү өчен җаваплы җирле үзидарә органнары белгечләре, авыл кунак йортлары хуҗалары, шулай ук авыл һәм экология туризмы өлкәсендә эшкуарлык эшчәнлеге белән шөгыльләнергә теләүчеләр өчен еллык максатчан семинарлар уздыру, эчке туризмның торышын һәм потенциалын комплекслы өйрәнү, «юл йөртүче» һәм экологик, авыл һәм сәнәгать туризмын үстерү программалары турында белешмәләрнең мәгълүмати базаларын булдыру, эчке туризм оешмалары реестрын булдыру һәм башкалар.

● 26 февраль 

Дәүләт Советында “Кояшлы шәһәр” торак комплексы үрнәгендә территорияләрне комплекслы төзекләндерү турында” дигән темага “түгәрәк өстәл” форматында киңәшмә узды. Анда парламент депутатлары, кайбер министрлыклар һәм күзәтчелек ведомстволары, җәмәгатьчелек вәкилләре катнашты.

Түгәрәк өстәлне ачып, КПРФ фракциясе җитәкчесе Хафиз Миргалимов "Кояшлы шәһәр" торак комплексында микрорайон инфраструктурасын үстерүгә бәйле проблемалар булуын билгеләп үтте. "Мәктәпкәчә һәм гомуми белем бирү оешмалары җитми, сәламәтлек саклау учреждениеләре төзелми, ишегалды юллары юк, - диде ул. - Шунлыктан биредә яшәүчеләр барлык инстанцияләргә микрорайонны төзекләндерү мәсьәләләрен хәл итүне сорап мөрәҗәгать итә башладылар. Бүген без аларны хәл итүнең иң реаль юлларын эшләргә тиеш".

Дәүләт Советы депутаты Фадбир Сафин "Кояшлы шәһәр" торак комплексы төзелеше планнарын тормышка ашыру турында сөйләгәндә, микрорайон проектының төзелеш барган саен үзгәреп торуын билгеләп үтте. Декабрьдә КПРФ фракциясе депутатлары бу нисбәттән республика Хөкүмәтенә депутат таләбе белән мөрәҗәгать итте.

Халыкның инициатив төркеме вәкиле Айгөл Тәминдарова микрорайонда шәһәр төзелеше планнарын һәм нормаларын бозу турында мәгълүмат бирде. Аның сүзләренә караганда, социаль инфраструктура объектлары җитмәүгә карамастан, торак йортларны һәм офис үзәкләрен өстәмә төзү планлаштырыла. Халык исеменнән ул "Кояшлы шәһәр" торак комплексына яңа торак йортлар төзүне тыярга һәм башлангыч проектларны гамәлгә ашырырга – өстәмә белем бирү учреждениесе һәм балалар бакчасы төзи башларга, төзелгән йортларның беренче катларында ял итү үзәкләре ачарга, үзәк юлны тавыш уздырмый торган махсус экран белән җиһазландырырга, җәяүлеләр өчен юл салырга, эчке юлларны тәртипкә китерергә һәм парклар, парковкалар һәм яшел зоналар төзүне сорады.

Тәкъдим ителгән мәгълүматны шәрехләп, республика министрлыклары, башкаланың муниципаль хакимиятләре, контроль һәм күзәтчелек органнары вәкилләре социаль объектлар төзү кирәклеге белән килештеләр һәм микрорайон проблемаларын хәл итү буенча чаралар комплексын гамәлгә ашыруның "юл картасын" эшләргә тәкъдим иттеләр.

Дәүләт Советы депутатлары Хафиз Миргалимов, Артем Прокофьев һәм Фадбир Сафин түгәрәк өстәлгә нәтиҗә ясап, әйтелгәннәрдән чыгып  резолюция әзерләргә һәм республика җитәкчелегенә һәм Дәүләт Советына мөрәҗәгать итәргә тәкъдим иттеләр.

